
Tazwart tamatut: 

         Tasekla tamensayt d tasekla i d-ttawin n timawit, d tasekla yessexzan umdan deg wallaɣ, 

tesɛa azal d ameqqran. Tasekla-agi tebna ɣef tmusni d cfawat. Am wakken tebḍa ɣef snat n 

tewsatin. Tamezwarut n tawsit n tesrit yesɛan aṭas n tewsatin n wannawen:”timucuha, ungal, 

…” tis snat d tamedyazt:d tin yesɛan azal d ameqqran di tmetti taqbaylit am : aḥiḥa, izli, 

aquli,… s waya-agi akk i tella tmedyazt d allal i yeseqdac umdyaz iwaken  ad d-yesbgen 

timsal it-iceɣben. Asefru yesɛa amkan-is di tmetti imi yesɛa aṭas n leṣnaf gar-asen: tamedyazt 

n tyemmat (azuzen, aserqes), tamedyazt n lweqt n uxeddim (acewwiq), tamedyazt n lfuruḥ 

(urar, azenzi n lḥenni, tibuɣarin). 

       Ihi tibuɣarin d yiwen n ṣṣenf n tmedyazt, i d-ttawint tlawin s ccna, yettili-d deg-s ucekker           

n yisli , tislit,  ameḍhar, imawlan n yisli, imawlan n teslit…atg 

         Tazrawt-nteɣ, d tasleḍṭ n tisugna yeqqnen ɣer yiwudam i d-ttcekkiren deg yisefra n 

tbuɣarin 

             Ihi, d acu-ten yiwudam yellan deg wammud-agi n tbuɣarin ? D wamek i bennun tisugna 

yeqqnen ɣer yiwudam-agi i d-ttcekkiren deg yisefra n tbuɣarin ?. 

 Deg ukatay-agi ad neɛreḍ ad neg tazrawt i yiwudam i d-ttcekkkiren deg yisefra n 

tbuɣarin s useqdec n yizamulen i yeqqnen ɣer tisugna n yiwudem-agi i yemgaraden s umgired 

n yizamulen. 

       Iwudem-agi yettilin deg yisefra n tbuɣarin sɛan azal, aya  yettban-d deg wassaɣ yellan gar 

yiwudam d yizamulen-nsen. 

         Ɣef waya nebɣa ad d-nẓer amek tebna tisugna n yiwudam i d-ttecekkiren deg yisefra n 

tbuɣarin. 

Akatay-agi-nteɣ yebna ɣef wammud n tbuɣarin. Amahil-agi-nteɣ yebḍa ɣef tlata n yiḥricen  

         Aḥric amezwaru d asekles d useskel n yisefra: isefra i tecna Feṭṭa tacennayt. Aḥric wis 

sin d aseskel n yisefra, di leqdic-nteɣ neffeɣ  ɣer unnar nejmeɛ-d kra n yisefra ɣer snat n 

temɣarin  (Ɛica Bumrar, Malḥa tacekkurt); di snat n tudrin Iheṭṭalen, Tizi Ɣennif. Isefra-agi 

nejmeɛ-iten-id ɣas ulama nemlal-d kra n wuguren.  Ma d aḥric wis tlata d allus i tira n Buɛlem 

Rabiya i d-yeddan deg umagrad di tesɣunt “awal” uṭṭun wis 4. 

        Nefren ad nexdem taṣleḍt ɣef tsugna n yiwudam i yellan deg yisefra n tbuɣarin, iswi 

agejdan iɣer nebɣa ad nessiwed seg tezrawt-a ara nexdem, d tukksa n yiwudam i yellan deg 

wammud-agi d teṣleḍt n yizamulen iɣer qqnen. 

Asenked  n wammud:  

       Ammud n tezrawt-agi ibedd ɣef tlata n yiḥericen. Aḥric amenzu d isefra i tecna Feṭṭa 

Tacennayt, deg uḥric-agi llan 07 n yisefra, tessufeɣ-iten-d deg uḍebsi. 

Aḥric wis sin d leqdic n unnar, nejmeɛ-it-id deg tudrin n Tizi Ɣennif, ɣer snat n temɣarin n 

lbaraka Malḥa Tacekkurt d Ɛica Bumrar deg-s 04 n yisefra. 

Aḥric wis tlata d allus i tira n Buɛlem Rabiya, yedda-d deg umagrad di tesɣunt « awal » 

uṭṭun wis 4.        

 Feṭṭa tacennayt Buɛlem Rabiya ɛica Bumrar  Malḥa tacekkurt 

Leɛmer-is  Ilul di meɣres  

1957 

70 n yiseggasen 76 n yiseggasen 

Tamnaḍt Laɛzib uḥeddad 

di wagnun  

Ɛzazga Iheṭṭalen  Tizi ɣennif 

Isefra  07 16 02 n yisefra 02n yisefra  

Aswir-

ines 

aɣurbiz 

 Ur Teɣri ara  Yeɣra  Ur taɣri ara Teɣra sin 

yiseggasen  

 

 

Isefra i tecna feṭṭa tacennayt: 

        Isefra i tecna Feṭṭa Tacennayt deg-s 07 n yisefra mxallafen deg yisental-is, yal yiwen iɣef i 

d-ttawi yal yiwen yesɛa azwel, ad nebder yiwen yiwen: ad nṣelli, imuraren, A zzin, lḥenni, 

lmebdi, abɣur, tislit. Deg yisfra-agi Feṭṭa tcekker-d Nnbi, tislit d yisli d yimawlan-nsen. Am 

wakken daɣen txeddem isura n tmaziɣt, gar-asen: asaru n «Ɛyuni», d usaru «Yakk nniɣ-ak». 

Feṭṭa tacennayt neɣ yelli-s n yidurar, isem-is aḥeqqani Baya Ureẓqi. 

Ajmaɛ n yisefra di snat n tudrin: 

       Ajemaɛ n yisefra n tbuɣarin yella-d di snat n tudrin di tɣiwant n Tizi Ɣennif, sɣur snat n 

temɣarin n lbaraka. 

  Ɛica Bumrar  yesɛan 70 n yiseggasen, tezdeɣ di temnaḍt n Iheṭṭalen (taɣiwant n Tizi 

ɣennif) ur teɣri ara,  ass i deg nruḥ ɣur-s s axxam testarḥeb yis-nteɣ, neḍleb-as ad aɣ d-

tawwi kra n tbuɣarin newwi-d ɣur-s 02 n yisefra ideg i d-tcekker tislit d yisli d yimawlan-

nsen. 

 Malḥa Tacekkurt  tesɛa 76 n yiseggasen, tezdeɣ di Tizi Ɣennif tettmeslay taqbaylit d 

taɛrabt teɣra sin n yisseggasen ɣer irumiyen, nufa-d ɣer  Malḥa Tacekkurt  kra n wuguren 

tuḍen kra n wussan, daɣen tettu aṭas n isefra id-iwwi s tmurt n leqbayel yemxallafen acku 

tella teznuzu lfeṭṭa; maca newwi-d 02 n yisefra ideg i d-tcekker tislit d yisli d imawlan-nsen. 

Isefra i d-yessedda Buɛlam Rabiya deg umagrad di tesɣunt « awal » uṭṭun wis 4: 

         Isefra i d-isedda Buɛlam Rabiya deg umagrad-is yesɛa 16 n yisefra, isefra-agi i d-

ttawint temɣarin i d-wekklen yimawlan n teslit akked yimawlan n yisli, yella daɣen deg- s 

cwiṭ n ucekker.  

         Buɛlam Rabiya ilul di meɣres 1957 di Ɛzazga d aneɣmas ,d amyaru  yura sin yidlisen 

« Receuil de poésie kabyle de Ait Ziki  » akked wungal «Nnig usennan» yerra lwelha-as ɣer 

tsekla timawit. 

 Akatay-agi yebḍa ɣef sin n yixfawen. 

           Ixef amezwaru; d asbadu n tmiḍranin tigejdanin icudden ɣer usentel, yis-sent ara 

yennerni usentel, timiḍranin-a sɛant assaɣ i tent-icudden gar-asent, yal yiwet tcudd ɣer tayeḍ. 

         Deg yixef wis sin; ad neɛreḍ ad neg tasleḍt i tsugna yeqqnen ɣer yiwudam i d-

ttcekkiren deg yisefra n tbuɣarin. 

 

 



 

    

Ixef amezwaru 

Asbadu n tmiḍranin 

Tazwart 

      Tamedyazt taqbaylit tebna ɣef waṭas n tewsatin, gar-asent tella tewsit n tbuɣarin. Tawsit-a 

temgarad ɣef tiyaḍ. 

 I-1 Awal ɣef tewsit n tibuɣarin: 

        Tibuɣarin d yiwen n ṣṣenf n tmedyazt, (tamdyazt n lfuruḥ) i d-ttawin mi ara qqnen yislan 

lḥenni, ṣṣenf-agi n tmedyazt cennunt-tt tlawin s taɣect mebla allalen nniḍen. 

         Akken id-yenna M’hammed Djellaoui1: « tibuɣarin neɣ asbuɣer d yiwen n ṣṣenf n 

yisefra i d-ttawint tlawin di tegnatin n lfuruḥ, ssexdament deg-s ṣṣut weḥd-s war allalen 

nniḍen n ccna, tilawin i t-id-yettawin, tuget deg-sent meqqrit abeɛda timɣarin yesɛan tirmit di 

ttrebga n yigerdan». 

Si tama nniḍen tibuɣarin d tamedyazt i d-ttawin mi ara teqqen teslit lḥenni,neɣ mi ara ruḥen 

yiqeffafen ad tt-id-awin ṣṣenf-agi n tmedyazt yettili-d deg-s ucekker n yisli d tesilit d 

yimawlan-nsen 

      Tibuɣarin d tamedyazt i d-ttawint tlawin mi ara d-teḥder tuqqna n lḥenni (isli, tislit, 

ameḍhar). 

  Am wakken i d-tenna Farida Ait Ferroukh2: « Tibuɣarin d tamedyazt i d-ttawint tlawin ass n 

tuqqna n lḥenni i yislan (isli d teslit neɣ ameḍhar), yettili-d ucekker d tmenna n lewṣayef 

yelhan i yislan d yimawlan -nsen».  

Ma yella d ayen yaɛnan isental n tbuɣarin dayen yettezzin ɣef wayen icudden ɣer tmeɣra ad 

nebder (zzwaǧ, thara, talalit n uqcic…), d wayen i d-yezzin (tuqqna n lhenni, amcaḍ n teslit, 

leftil n seksu. 

  Yenna J.M.Dallet3: «tibuɣarin, d ccna i d-ttawint tlawin s ṣṣut-nset mebla asexdem n 

wallalen nniḍen. Tibuɣarin d awal id-yekkan seg umyag “sbuɣer”, imi asbuɣer d ccna i d 

ttawint temɣarin sumata deg tmeɣra s wawalen imensayen». 

                                                           
1M’hammed Djellaoui, Tiwsatin timensayin n tmedyazt taqbaylit. HCA.2007 p.63 
2Farida Ait Ferroukh , « le chant kabyle et ses genres » , in Encyclopédie berbère N°12, 

p.p1869-1871« le chant rituel, asbuɣer au tibuɣarin est exécutée par les femmes lors de 

l’imposition du henné a la mariée, au marié au circoncis ». 

1-a Asbuɣer:  

Asbuɣer d tamedyazt yettwacnan di tmeɣriwin, d asfillet i wayen yelhan, ttawint-tt-d tlawin s 

ṣṣut ɛlayen, yettili-d deg-s ucekker n yisli, tislit d yimawlan-nsen. 

       Yenna-d Muhand Akli Salhi4: Asbuɣer d tamedyazt i d-ttawin iqfafen mi ara ruḥen ad d-

awin tislit ɣer uxxam n urgaz-is, mi ara as-tteqqnent lḥenni i teslit, ccna-agi qqarent-id, ama s 

ttawil n wurar neɣ s win n ccna. 

1-b Abɣur: 

Abɣur d agrud neɣ d aqcic amecṭuḥ, ɣer leqbayel mi ara d-ilal weqcic qqaren-as abɣur, d ayen 

yellan deg uẓar “ɣer”id-yemmalen “ccna n usiwel ɣer tmeɣra”, yesɛa lmeɛna-agi: tiɣri, 

tiɣratin, aseɣret… 

1-c Aẓar n wawal tibuɣarin: 

« Tibuɣarin » d awal i d-yekkan seg uẓar : « bɣr », anda nezmer ad d nagem aṭas n wawalen: 

- Abɣur: aqcic 

- Tabaɣurt: taqcict 

- Sbuɣer: cnu di tmeɣra 

 

 

 

 

 
                                                                                                                                                                                     
3-J.M.Dallet, Dictionnaire kabyle Francais, parler des Ait Manguellat, SALAF et sallof Paris, 1982 
p.33,Alger, 1992, p.33. chanter dans un mariage des paroles traditionnellesde louage. 
4Mohend Akli Salhi, Poésie traditionnelle féminine de kabyle, ENAG Edition-Alger 2011, P. 09. 

«Asbuɣer (ou tibuɣarin) : poésie exécutée lors du déplacement du cortège  chargé d’accompagner la 

mariée à sa maison conjugale ou lors de l’imposition du henné à la mariée (tuqqna n lḥenni) les 

poèmes faisant partie ce type  sont réalisés soit sous forme de joutes poétiques, soit sous forme de 

poèmes chantés. Actuellement, on les confond avec le type acekker.» 

1-d Anamek n uẓar «bɣr»: 

       Deg unamek-ines“sɛaya” d “cci“. daɣen deg wawal uɣer nettaf amyag nniḍen « ɣer » i 

yesɛan lmeɛna n « usiwel » « tiɣri », Ahat d asiwel ɣer wurar neɣ d asiwel i yat lxir ɣer tbaqit 

n lḥenni .gar uzar-agi « bɣr » d umyag « ɣer » i ɣef yebna wawal « asbuɣer », yella wassaɣ i 

ten-ijemɛen, imi tikti n usiwel ɣer tɣawsa teṭṭalab-d sɛaya, am wakken win i d-yessawalen ɣer 

tmeɣra alami i ten-yesɛa. 

      Ɣas ulama s tidet tawsit-agi n tsekla (tibuɣarin), d agerruj, anadi ɣef usekfel-ines drus 

maḍi, llan inagmayen d yimyura yerran lwelha-nsen ɣer tewsatin timensayin n tsekla, gar-

asent «Tibuɣarin». 

         Tizrawin anida i tedda tewsit-agi n tsekla«Tibuɣarin», llan wid ixedmen tazrawt s 

wudem alqayan, am wakken llan wid iɛerḍen ula d nutni si tama-nsen ad d-awin awal ɣef 

tewsit-agi, uran-d kra n yimagraden i d yeddan di tesɣunin, d temliliyin i d yettilin sya ɣer da. 

Seg wid yuran ɣef tewsit-agi ad d-nebder gar-asen: 

 - M.Mahfoufi, anda i d yejmeɛ kra n yisefra n At issɛed 

 -Amagrad tura Farida Ait Ferroukh, ɣef ccna n teqbaylit d tewsatin-ines 

-Dahbia Abrous, deg umagrad  i d-tewwi ɣef yisefra n umɛezber n lḥenni. 

 -M.A.SALHI, amagrad i d yura ɣef tmedyazt n tmeṭṭut taqbaylit 

 - B.Rabia: i d-yewwin awal ula d netta ɣef tmedyazt n umɛezber di tmeɣriwin n At Ziki. 

        Deg tsekla n tmaziɣt, d inegmayen-agi, d yimyura-a i d-nebder i inudan ɣef tewsatin n 

tsekla taqbaylit (ama d tin n tesrit neɣ tid n tmedyazt), ihi anadi d usekfel n yigerrujen n tsekla 

taqbaylit ixuṣ maci d kra, ladɣa tid n tmedyazt. 

        Ayen i d-uran inegmayen-a ɣef tewsatin n tsekla am wakken i d-nenna ɣer tazwara, gar-

asent: tibuɣarin imi d yiwet seg tewsatin n tmedyazt taqbaylit timawit tamensayt. 

      Ihi, tawsit-agi tibuɣrin newwi-d aṭas n tbadutin, yal anagmay, yal amyaru amek i d-yewwi 

awal fell-as, deg tbadutin-a ad d-iban anda myagarent taktiwin-nsen, d wanda ahat id-rnant 

tiktiwin nniḍen. 

        Inegmayen d yimyura inudan neɣ i d-yuran ɣef tewsit-agi n tsekla tibuɣarin, «J.M.Dallet, 

Ǧellawi, Salḥi, akked Farida Ayt Ferrux , nnan-d akk d akken d tamedyazt i d-ttawint tlawin 

deg tegnatin n lfuruḥ, acukan Farida Ayt Ferrux terna-d ɣef wayen id-nnan :»….asbuɣer neɣ 

tibuɣarin d ayen id-ttawint tlawin mi ara yeqqen lḥenni yisli neɣ tislit neɣ amedhar.   

        Ma yella d Maḥfufi 5 yewwi-d awal ɣef lmebdi, yenna-d: «lmebdi d ccnawi i d-ttawint 

tlawin di tegnit n lferḥ uqbel ad yebdu wurar i wumi isemma “tuɣac n lmebdi n wurar”, anda i 

sterḥibent s wawalen-nsent s wid id-yerzan ɣer lferḥ».  

 I-2  Tignatin n tmenna: 

       Yal tawsit n tsekla timawit tesɛa tignatin n tmenna, akk d useḍfer daɣen, tebna ɣef 

unarmas d unalas. Am wakken daɣen yal tawsit n tsekla timawit tbed ɣef yilugan i ilaq ad ilin 

i wakken ad tt- id sbeyynent gar-asent, anermas d unalas yessefk ad yili deg yiwen n wadeg d 

yiwen n wakud. 

         Tibuɣarin d yiwen n ṣṣenf n yisefra id-ttawint tlawin di tegnatin n lfuruḥ, s wudem 

amensay, mebla aseqdec n wallalen n uẓawan. Timenna n tbuɣarin tettili-d  gar snat n tlawin 

neɣ ugar, neɣ gar snat n trebbaɛin yal tarbaɛt ad ternu tarbaɛt nniḍen. 

         Tibuɣarin ttilint-d ɣef teɣzi n lferḥ. D tameɣra neɣ d ṭṭhara asbuɣer yettcebbiḥ tagnit, 

yis-s ibeddunt tmeɣriwin yis-s i keffunt, ɣef wannect iṭṭuqtent tegnatin-is. 

 2-a  Talalit n uqcic6 :  

         Di yal tawacult di yal adrum di tmetti taqbaylit, ttmagaren talalit n uqcic s tegnit n 

lferḥ ttwalin-t am waggur mi ara d-ilal, ɣef waya i as-xddmen tameɣra, anda tilawin ttawint-

d tibuɣarin deg-sent yettili ucekker n ugrud, d yimawlan-is akked umenni ad yili d udem n 

lxir d rrebeḥ i uxxam-nsen . 

 

 

 

                                                           
5
 M.Mahfoufi, chants de femmes en Kabylie, féte et rites au village, ed,IBis pres, paris, 2005 p.78 

6Tamaɣra n tlalit n uqcic; llant temnaḍin anda i as-qqaren sbuɛ, telteyyam neɣ di temnaḍt n 

Tizi Ɣennif anida qqaren meǧliɣed neɣ lɛaqiqa. 

Amedya: 

                             A lxir aya abɣur n lxir fukken yimeṭṭawen 

                            A teǧra n leḥlu tesgem afriwen 

                             A nniɣ-as wagi d lferḥ kemmel-aɣ-t a yiwen 

2-b Tameɣra n ṭṭhara 7:  

        Mi ara yaweḍ uqcic ukkuẓ neɣ semmus n yiseggasen tettili-d tmeɣra n ṭhara, meqbel ad 

yeḍher uqcic , ad yeqqen lḥenni, ad d zzin yirgazen ɣer tabla n lḥenni, Jeddi-s n uqcic neɣ 

ameqqran n twacult ad d-yeqqim tama n umeḍhar, imir aqcic ad itteqqen lḥenni tilawin ad d-

awint cnawi n tbuɣarin n lḥenni.  Deg yisefra-a yettili-d ucekker n umeḍhar akked yimawlan-

is .   

       Azekka-nni sbeḥ ad d-awin win ara s-yesḍehren i uqcic (zik s axxam id-ttawin win 

yessḍharen) di lweqt-nni, tilawin ad bdunt asbuɣer. 

2-c Tameɣra n zwaǧ : 

       Tameɣra n zwaǧ n zik temgarad s waṭas ɣef tit n tura. Zik, tameɣra ɣur-s tlala wussan, ass 

amenzu, yettili-d leftil n seksu, am wakken ttawin awren neɣ leɛwayed, aya yettili-d s 

tbuɣarin. Ass wis sin d ass n lḥenni, d waggay n teslit. Ass wis tlata d ass n ṣṣbuḥ. 

        Mi  d-teḥder tuqqna n lḥenni, ad kkrent tlawin, ad myuṭṭafent ta ɣer ta, ad d-zzint am 

umeqyas, s yibeddi; ad bdunt “asbuɣer”, ad d-ttawint isefra, ad d-cekkrent tislit neɣ isli d 

yimawlan-nsen. 

Amedya: 

                            Awi-d afus-im qerreb-d ad am-neqqen lḥenni 

                             Tameɣra n teslit ass-a Ṛebbi ad kem-ihenni 

                             Alɛaslama-m a tislit lɛaslama a lehhu 

                             Ḥekkun ɣef urgaz tuɣeḍ amzun d asaru 

                                                           
7Tṭhara neɣ tameɣra n lextana  

      Am wakken daɣen id-yettili usbuɣer mi ara ruḥen ad d-awin tislit, iqfafen i mi uwḍen ɣer 

uxxam n teslit, ad truḥ yiwet i tlawin-nni yeddan akken ad as-tcebbeḥ i teslit, acebbaḥ-nni 

yettili-d s ccna n tbuɣarin. 

Amedya:                       

                                     Mbeɛid ay d-nwala  lḥara tbed ɣef tizi 

                                      Kunwi s yiḍulan- nneɣ ma ad aɣ-in tellim tawwurt 

                                     Wagi d asegwen n yizem neɣ d tigmi n lbaz aḥeṛṛi 

                                     Ulamma mṛeḥba yis-went acḥal n yitran deg yigenni 

                                     Imir ad akent ziybeɣ ccac ad-akent qqneɣ lwiz ataṛki 

                                    Ma ur d-tennimt ma day telli rriɣ-as igedrez i wansi 

     Am wakken daɣen mi id-twweḍ teslit ɣer uxxam n urgaz-is ttawint-d tlawin tibuɣarin 

akken ad starḥbent s teslit ɣer uxxam-is. 

Amedya: 

                                        Alɛaslama-m a tislit lɛaslama a lehhu 

            Ḥekkun ɣef urgaz tuɣeḍ amzun d asaru 

            Lexber ad yaweḍ yemma-m ad teɛyu ad tezhu 

I-3  Leṣnaf n tbuɣarin8 : 

3-a Tibuɣarin n uwren neɣ n leɛwayed: 

     Awren neɣ leɛwayed d ayen ttawin uxxam n yisli i uxxam n teslit (awren, zzit…), iqfafen 

ara yawin laɛwayed, feṭṭren deg uxxam n teslit, dɣa akken mi uweḍen iqfafen-a ɣer uxxam n 

teslit, at tmeɣra ttawin-d tibuɣarin qqaren-asent (tibuɣarin n uwren). 

 

 

                                                           
8
 M’hammed Djellaoui, tiwsatin timensayin n tmedyazt taqbaylit, HCA. 2007. p.p65.70 

Amedya:  

                      A zzin a zzin i warrac yesfilizin 

                      Acḥal-aya nxeṭṭeb ur nuyis 

                      A yemma a lxir-iw zewǧeɣ-as i ulemmas 

                      Wwiɣ aqenṭar n smid ddan wayetma-s 

3-b Tibuɣarin n wurar: 

    Mi yekfa usečči n yimensi, ččan akk at taddart, d laḥbab, d udrum akken llan, ad d-krent 

kra n tlawin i wakken ad d-heggint tagnit i wurar, urar-agi ibeddu s tbuɣarin, acu kan i 

wakken ad yeqɛed wurar ilaq tamezwarut uṣelli ɣef Nnbi. 

A- Aṣelli ɣef Nnbi: deg-s yettili-d ucekker n Nnbi 

 Ad nṣelli ɣef Nnebi d netta i nezwar i lsas 

Muḥend u lɛerbi  yettcebbiḥ-iyi-d lehdur fella-s  

Ad nṣelli ɣef Nnbi kul yum nettales  

 Ad nṣelli ɣef nnbi kul yum nettales  

      B-   Acekker: 

Acekker d ayen id yettilin ɣer tama n tbuɣarin, d tagnit ideg ttcekkirent tlawin isli d 

teslit, ssebganent-d ccbaḥa-nsen, am wakken i d-ssebganent ccbaḥa n yimawlan-nsen. 

Deg yisefra n tbuɣarin ttilin-d aṭas n yisental anda id-yettban ucekker-agi, anda ssawalen-asen 

ɣer lferḥ, dɣa nextar-d kra n yimedyaten. 

 Acekker n yisli: 

 A mmi ɛzizen a lbaz amekyus  

I ṭṭfeɣ lmeṣbaḥ s ufus azelmaḍ 

Imi nuẓraɣ iḍ ǧǧuǧgen letmar 

Cekkreɣ mmi ɛzizen lmsek lɛenbar 

I mmi a leɛlam ajdid bu lmeryat. 

Iɣef tuta nuba ṭṭbel d lɣiḍa yekkat  

A yitri n lefjer yuli wass teḍher tafat  

Maɛlum ad cekkraɣ maɛlum ad beddeɣ i leqmar  

ɣur-i tayuga n tarwa d leɛluj yeḥjeb umnar 

Acekker n teslit: 

 Ad d-wwiɣ tanina i win ɛzizen  

Bru-d I temzurt-nem yefkaya-m lbaxt-inem 

Ulama telhiḍ kem-nni win tuɣeḍ  xir-inem 

A yiri n tegmart iɣef yuta uneznaz  

Kem d tanina win tuɣeḍ d lbaz 

Bru-d i temzurt tekḥel a tanina di sswaḥel 

I ṭṭfeɣ lmeṣbaḥ s ufus ayfus  

Imi nuzraɣ iḍ ǧǧuǧgen leɣrus  

Acekker n yimawlan-nsen: 

 Besm Llah ad neckker ad nebdu yerbaḥ 

Ad ncekker bab n tmeɣra a yitri n ṣṣbaḥ 

A lalla tislit amek ara m-nini  

Iṭij di tegnewt tifeḍ-t kem-inni  

Baba-m d afalku izedɣen laɛli  

Yemma-m d tazzdayt tettaru tini 

Xwal-m d laɛluj i trebba tili  

3-c Tibuɣarin n lḥenni: 

        Tuqqna n lḥenni d ayen yesɛan azal d ameqqran di tmetti taqbaylit, ama i yislan neɣ 

imeḍharen, tuqqna n lḥenni tettili-d mi yekfa wurar, acukan aya mazal kan yettili-d di kra n 

temnaḍin n tmurt n leqbayel. 

        Lḥenni d yiwen n uzamul n lferḥ yettḥaraben ɣef win ara t-yeqqnen, iɣelleq tiwwura n 

ccer, ifetteḥ tid n lxir.9 

         Tuqqna-a n lḥenni tettili-d ama i yisli neɣ i teslit, anda ara ad d-krent kra n tlawin ad 

myeṭṭafent ta ɣer ta, ad d-zzint am umeqyas s ibeddi, ad bdunt «Asbuɣer», yiwet neɣ snat ad 

cennunt isefra n lḥenni tiyaḍ ad d-ttɛawadent.  

Amedya: 

Lḥenni ḥnini ay tẓulleḍ a Nnbi 

Aql-aɣ tecbab at leḥrur iɣaben a Nnbi 

Besm llah ad nebdu lmebdi tirect n taḍuḍṭ 

Ḥemmleɣ ad d- bedreɣ isem-ik a Ṛebbi n tɛebbuḍt 

Id-cekkreɣ d isli ay ixef n yirden 

Besm llah ad nebdu lmebdi tirac n yirden 

Ḥemmleɣ ad d-bedreɣ isem-ik a Ṛebbi ɛzizen 

Id-cekkreɣ d isli zzin ifazen 

A lḥenni uqardes tabaqit n nnḥḥas 

Aqli ad tecbab at leḥrur i mmi-s uɣilas 

Awi-d afus-im qerreb-d ad am-neqqen lḥenni 

Tameɣra n teslit ass-a Ṛebbi ad kem-ihenni 

 

                                                           
9 D.Abrous , “Les jeutes peotique du Ḥenni compétition d’honneur et rapt symbolique”, Etudes et documents 
Bérbères  N°9 ;P.P 147-164 

3-d Tibuɣarin n lmerwaḥ (taqeffaft): 

     Mi uwḍen yeqfafen ɣer uxxam n teslit: 

Iqfafen mi wwḍen ɣer uxxam n teslit, ad truḥ yiwet i tlawin-nni yeddan, yiwet i tid i as-

yettilin i yisli akken ad as-tcebbeḥ i teslit acebbeḥ-nni yettili-d s ccna n tbuɣarin. Acku 

meqbel ad d-teffeɣ teslit seg uxxam n yimawlan-is ilaq ad d-tɛeddi ddaw n leɛnaya n baba-s. 

Amedya:                       Mbeɛɛɛid ay d-nwala  lḥara tbed ɣef tizi 

                                      Kunwi s yiḍulan- nneɣ ma ad-aɣ-in tellim tawwurt 

                                     Wagi d asegwen n yizem neɣ d tigmi n lbaz aḥeṛṛi 

                                     Ulamma mṛeḥba yis-went acḥal n yitran deg yigenni 

                                     Imir ad kent-zeyybeɣ ccac ad akent-qqnaɣ lwiz ataṛki 

                                     Ma ur d-tennimt ma day telli rriɣ-as igedrez i wansi 

           Mi ara d- taweḍ teslit s axxam n urgaz-is: 

       Tislit mi ara d-taweḍ s axxam-is ur tkeččem ara srid, ad tt-id-tmagger temɣart-is neɣ 

yiwet si tmeqqranin s tɣerbalt yettili deg-s lemsemmen ad tessuden rrezq-nni, tella daɣen 

tbeqsit n waman daxel-is tagersa, ad terr am nettat am yisli iḍarren-nsen deg tgersa-nni, imir 

aman-nni ttsmirin-ten ɣer lǧedra n tremmant n leḥlu, seg mi ara d-taweḍ teslit tibuɣarin bdant, 

id-yettawin ɣef ureḥḥeb s teslit d wid i d-yeddan yid-s. 

Amedya: 

                                                Alɛaslama-m a tislit lɛaslama a lehhu 

Ḥekkun ɣef urgaz tuɣeḍ amzun d asaru 

           Lexber ad yaweḍ yemma-m ad teɛyu ad tezhu 

 II- Asebadu n tmiḍranin nniḍen  

 Tabadut n uwaden: 

       Di tsekla awadem yesɛa azal meqqer di teṣleḍt n tsiwelt, fella-s i ibedd uḍris, d acu kan 

yella umgared gar uwadem d umdan, imi awadem issefk ad yili wassaɣ gar-as d uḍris yettili, d 

aferriɣ, am wakud d wadeg. Ma yella d amdan yettidir deg tilawt ur yuḥwaǧ ara aḍris ullis           

 Akken i d yenna Muḥend  Akli Salḥi10: « Awadem d aferdis agejdan di tesleḍt n tsiwelt 

am netta,am tigawt ,am tkerrist, am wakud, am wadeg. Ur issefk ara ad yisseɛdel yiwen gar 

uwadem akked umdan, awadem yettili kan deg uḍris, tudert-is teqqen ɣer tin n uḍris, tbeddu s 

wawalen imezwura n teḥkya, tkeffu s taggara n tɣuri n teḥkayin. Akken ad yili uwadem (am 

netta, am umsawal, am umsiwel) issefk ad yili uḍris. Ma yella d amdan yettili di tilawt ur 

yeḥwaǧ ara aḍris akken ad yili». 

        Awadem, yis-s i yebna wungal, isedday ineḍruyen, isselḥay taḥkayt, ibennu assaɣen gar-

as d yiwudam iɣef yebna wungal, neɣ gar-as d wayen akk i as d-yezzin,  

       Yves REUTER11: «Iwudam, ɣur-sen tamlilt tameqqrant deg tuddsa n teḥkayin. 

Sbeyyinen-d ineḍruyen,  ttaken-asen anamek» 

           Akka i neẓra, awadem d netta i d lsas n lebni n teḥkayin, isedday ineḍruyen, yeslalay-d 

tukrisin, ikeččem deg ferru n temsal akken i tent-yesluɣuy, ur nezmir ad nebnu taḥkayt melba 

awadem.  

  Tabadut n tisugna: 

        Tisugna d awal amaynut di tsekla, yettili-d s uferriɣ am wayen yecban tumnayt, 

aserwes…, issexdam-it umdan mi ara yili iḥus s wayen yettwali, isenfal-d s ubrid arusrid, 

ayen it-yettaǧǧan ad yeffeɣ berra n tilawt. 

        D. GILBERT12 yenna-d: «tisugna d azamul n wayen yettidir umdan, ma yebɣa yiwen ad 

d-isugen di yal tamsalt, ilaq ad yili ijmeɛ-d aṭas n tiktiwin,lɛeqliyat n yimdanen amek i 

                                                           
10- Muḥend  Akli Salḥi, Asegzawal ameẓẓyan n tsekla, Edition l’odyssée, 2012. p.40 
11- REUTER Yves, Introduction à l’analyse du roman, ARMAND COLIN, 2 Ed. Paris, 2006. P 51  « Les personnages ont un 

rôle essentiel dans l’organisation des histoires. Ils déterminent les actions, les subissent et leur donnent du sens ». 

ttxemmimen, amek ttidiren lɣaci zik d tura.s wannect-agi ad yessiweḍ ad d-yefk tugna i 

usugnen-ines.widak issexdamen asugnen di tmedyazt,nettaf ɣer-sen aṭas n tirga». 

Hassina Kherdouci13 tenna-d : « asugen d awal yesɛan ugur n yinumak, ɣef way-a I nezmer 

ad-t-nessemres, deg yal taɣawsa, d acu kkan inumak-agi yessefk ad sɛun azal deg tenfaliyin I 

deg nessemres . 

         Asugen yezmer ad yili d ayen yesɛan yiwen n wemdan, akken yezmer ad yilli yesɛa 

agraw n yimdanen.Asugnan yellili d tugniwin i deg id-yettak wemdan kra n yizumal I d-

yemmalen ayen yellan deg ufariɣ-is neɣ iḥulfan yesɛa ɣer wayen id-as-yezzin deg wayen 

yettidir. » 

  Tabadut n uzamul : 

         Azamul akken i d-yenna Djellaoui14, d akken tamedyazt taqbayli taqburt, tessaxdam aṭas 

azamul, dɣa wagi yettawi-t-id umedyaz seɣ ugama, neg seg wayen i-as d-yezzin, d annect-agi 

it-yeǧǧan yeshel I lefhama n win ara yeɣren. 

          Azamul ibennu ɣef yiwen n wawal di tmedyazt, awal i yettaččaren d inumak d lemɛani 

uffiren, ayen yettaken talqayt i tikta, d cbaḥa i tutlayt, ṣenfa-agi sexdament anda ur zmiren ara 

ad senfalin s wudem usrid. 

                                                                                                                                                                                     
12D.Gilbert, les structures anthropologiques de l’imaginaire, Hatier, Paris, 1994 P 77 : « l’imaginaire est défini comme 

l’intournable représentation, la faculté des symbolisations de toutes les peurs, toutes les espérances, et leur fruits  culturels 

jaissant  continument, depuis les quelques millions et demi d’années qu’un homme Erectus s’est sur la terre » 

 
13

H.Kherdouci, la poésie féminine Anonyme Kabyle approche Anthropo-imaginaire de la question du corps, 

doctorat nouveau régime, recherche sur l’imaginaire, université Grenoble Sthendal.2007 
14

M. Djellaoui, op, cit, p.147 

     Tibuɣarin sumata yettili-d deg-sent ucekker n yiwudam (isli, tislit d yimawlan-nsen), aya-

agi yettili-d s ukenni n yiwudam-agi ɣer waṭas n yizamulen, ama d iɣersiwen, isukla neɣ ayen 

yellan deg ugama sumata. 

1- Asenked n yiwudam yellan deg wammud d uṣennef-nsen: 

      Isli, tislit d yimawlan-nsen d iwudam igjedanen, acekker-nsen yettili-d seg umecṭuḥ ɣer 

umeqqran deg yisefra n wammud-agi n tbuɣarin, imi d nutni i d-ttcekkiren s waṭas, qqnen-ten 

ɣer yizamulen, yesɛan azal d ameqqran d ccan di tmetti. 

     Deg tezrawt-agi ad d-nemslay s umata ɣef yiwudam yellan deg wammud n yisefra n 

tbuɣarin (ammud n Buɛlam Rabiya, aḍefsi n Feṭṭa taecnnayt, d wayen id-nejmaɛ ɣer Ɛica 

Bumrar d Malḥa tacekkurt). 

    Iwudem-a (tislit,iseli d yimawlan-nsen) ttaken-asen izamulen yemgaraden ama d 

iɣersiwen, isukla, d tɣewsiwin-nniḍen yellan deg ugama yesɛan azal meqqren di tmetti 

taqbaylit, iwaken ara-sen-fken tisugna. 

    Ammud-a n tbuɣarin (aḍebsi n Feṭṭa Tacennayt, tibuɣarin i d-njemeɛ ɣer Malḥa d ɛica) d 

acekker n yisli d teslit d yimawlan-nsen i yellan s waṭas. Asbuɣer-agi yettili-d s yiwet n 

taɣcet i d-ttecekkiren iwudam, d acu kan tibuɣarin-a megaradent deg wanya. 

    Ma yella d ammud n Buɛlem Rabiya ɣas ula ma yella deg-s ucekker ladɣa  acekker n 

teslit, maɛna deg wammud-agi snat n tuɣac yal yiwet tettcekkir imawlan i tt-iweklen. 

2- Acekker n yiwudam s usemres n uzamul: 

 Asemres n uzamul: 

      Tamedyazt yeṭṭfen abrid arusrid, d tamedyazt i d-ttawin s wudem uffir, ur yeshil ara 

akken ad d-yefhem umdan lmeqsud d lemɛani, imi sɛan aṭas n telqayt d yinumak yeffren. 

Aya yettili s usemres n azamul n tutlayt, azamul-agi d yiwet n tewsit, i yssexedam umdyaz 

s waṭas, yettuɣal ɣur-s umedyaz, i wakken ad yemesslay ɣef wayen ur yezmir ara ad 

yesnefali s wudem usrid, am uweṣṣf n tfekka n tmeṭṭut. Amedyaz yettuɣal ɣer ugama, 

yessexdem ayen yellan deg-s iwakken ad yesenfali ɣef wayen yebɣa. 

Izamulen-a yellan deg yisefra-a dayen yettwali neɣ yettidir umdan di tudert-is n yal ass 

(iɣersiwen,”ama d ṭṭir, iɣersiwen n lexla neɣ wid n uxxam”; ayen yellan deg ugama 

“isekla” ayen yellan deg lqaɛa d yigenni “itri, iṭij, ayyur…atg” 

3- Tisugna n yiwudam deg tbuɣarin-a: 

      Tameɣra n teslit neɣ n yisli tettili-d s uheyyi n wurar sɣur imawlan-nsen, mi ara d-

teḥder tuqqna n lḥenni ama i teslit neɣ i yisli, ad kkrent kra n tlawin n taddart ad 

myuṭṭafent ta ɣer ta, ad d-zzint am umeqyas s yibeddi, akken ad d-bdunt ”asbuɣar”, yiwet 

neɣ snat ad d-cennunt isefra n lḥenni, tiyaḍ ad ttɛawadent isefra-a. Deg-sen yettili-d 

ucekker n yisli neɣ tislit d yimawellan-nsen. 

      Acekker n yiwudem-agi ( isli, tislit, d yimawlan-nsen) yettili-d s usugnen yeqnen ɣer 

yizamulen yesɛan azal d ccan ameqqran di tmetti, izamulen-agi ttilin d iɣersiwen, isekla, 

tiɣawsiwin nniḍen. 

3 -1 -Isli: 

       Isli d aferdis agejdan deg yisental n tbuɣarin ttaken-as izamulen yesɛan azal meqqren 

deg temtti, yettili-d s ukenni ɣer yiɣersiwen yesɛan ccbaḥa d lhiba neɣ ɣer yiskla neɣ ɣer 

tɣawsiwin nniḍen 

      Deg tisugna n uwadem isli deg tbuɣarin-agi ttakken-as azamul n ṭṭir am (lbaz, itbir, 

afalku, aḥmam…). Acku d ṭṭir ay yesɛan tilelli ad iruḥ s anda i as-yehwa, ihi fekan-as 

azamul-agi i yisli iwakken ad yili ula d netta deg tlelli. 

Izamulen uɣur sugunen iwudam yellan deg wammud-a n tbuɣarin, iɣersiwen (wid n lexla, 

wid n uxxam, neɣ d ṭṭir. 

Deg tfelwit-agi ad d-naf awadem amenzu i d-ttcekkiren deg yisefra n wammud n tbuɣarin. 

 

awadem 

Izamulen uɣer qqnen yiwudam 

 deg wammud-agi n tbuɣarin 

 

Anamek-is n usugnen n  

uwadem 

Ammud-is 

 

 

 

 

 

isli 

asatal azamul 

- A nwar n tzizwa yeẓdan 

di ccher n meɣres 

-A Rebbi tkemmleḍ lferḥ i 

ṭṭejra n leḥlu 

-kečč a yisli a tteffaḥ akked 

lmerǧan 

 

-fekraɣ-d isli a taɛenqiqt n 

yitbir 

Wa lik lḥemd a Rebbi yufa-

d lbaz taftilt-is 

-waḥed lewḥid ay ayyur n 

lɛid  

 

-ḥekkun ɣef urgaz tuɣed 

amzun d asaru 

 

-argaz d izem teḥṣiḍ 

 

 

 

-Nwar n tzizwa 

 

-ṭṭejra n leḥlu 

 

-tteffaḥ akked 

Lmerǧan  

 

-taɛenqiq 

N yitbir 

-lbaz 

 

-ayyur 

 

 

-asaru 

 

 

-izem 

 - tiẓeḍt d ddewa                             

 

-lmaɛna-s izzad di ṣṣifa d 

cbaḥa 

-tcebba-t ɣer ṭṭjra yelhan 

tettak-d ayen zziden 

-yeɛa azal meqqren d 

ccbaḥa 

-izzad di ṣṣifa  

 

-yecbeḥ s waṭas d win  

 i cebḥen s waṭas yeɛa azal 

mqqer 

-yesɛan lqed lɛali d zzin i 

fazen  

 

 

-D win yesɛan lhiba 

 d ccan-D win i cebḥen s 

waṭas yeɛa azal mqqer 

 

Feṭṭa 

tacennayt 

 -cekkreɣ mmi ɛzizen a 

lmesk lɛenber 

-a yitri n lefjer yuli wass 

teḍher tafat 

i mmi a ṭṭir lmegarmes 

 

- mmi ɛzizen a lbaz amkyus 

 

-Keččini ay afalku n 

ǧerǧer. 

-i mmi a ddheb w lmerǧan 

- Lmesk  

leɛnber            

 

-itri n lfjer 

 

-ṭṭir lmegarmes 

 

-lbaz 

 

-afalku n 

ǧerǧer 

-ddheb  

-Ayen izaden di ṣṣifa  

 

-yesɛa azal mliḥ yerna ṣṣfa 

 

-yecbeḥ yeɛa sser 

 

-cbaḥaḥ yerna  lhiba 

 

-yesɛa ccan d lqima 

lqima-s mqret yerna cciɛa 

 

Ɛica 

bumrar 

-taquffet-ik ay aḥmam ad 
truḥ ad tezger I waman 
- taquffet-ik ay itri ad truḥ 
ad tezger I waman 
-ad tt-awiɣ igma laɛyun n 
lbaz amecṭuḥ 

aḥmam 
 
-itri 
 
-laɛyun n lbaz 

-yecbeḥ yerna zzin 
 
-izzad di ṣṣifa 
 
-cbaḥa d zzin 

Buɛlam 
Rabiya 

1-a  -Akenni ɣer yiɣersiwen : 

-Taɛenqiqt n yitbir (ṭṭir):d wagi i d azamul i as-fkan i yisli mi t-id-cekkren, taɛenqiqt neɣ 

tamegarḍt, treqem, ɣezzifet d zzin d ṣṣifa d ccbaḥa, taɛenqiqt n yitbir tecbeḥ mliḥ yerna 

terqem temleq temsawa, ihi d azamul n cbaḥa d zzin n lɛali ifazen, am waken yeskan-d lqis 

n ccbaḥa, di tmetti  tqebaylit tmeṭṭut yesɛan tmegareḍt ɣezzifen, trennu-as zzin d sser. 

-Amedya: 

                                               Fekkreɣ-d isli a taɛenqiqt n yitbir 

                                              Acḥal aya ara nxeṭṭeb ur nuyis 

-Izem: (aɣersiw n lexla) yettidir deg teẓgi d netta i d agellid n yiɣersiwen yecebaḥ yerna 

lhiba.argaz ara cebbin ɣer yizem d win i d-yufraren gar yirgazen, d win i ttagaden 

medden yesɛa awal yerẓen tikli tewzen d win yesɛan lhiba, tabɣest d zzin, ccan , izem d 

netta i d agellid n teẓgi ,am urgaz d netta i d agellid n uxxam. 

Amedya: 

                                              Bru-d i umzur teẓrid 

                                              Argaz d izem teḥsiḍ 

 

-lbaz: (ṭṭir) d aberkan deg ṣṣifa, yettafeg deg yigenni, ɣas ulama netta d aberkan maca 

yesɛa sser.tazmert, d lhiba.lbaz d afrux yettidir di leɛlali meqqer, yerna d win yesɛan ṣṣifa 

ifazen, d azamul n tɣawsiwin icebḥen, d azamul n leḥkem neɣ d aɛessas. 

Amedya 01 

                                         acḥal aya ara nxeṭṭeb ur nuyis 

                                         Nuli s adrar ad d-nawi aɣeddu n sris 

                                         walik lḥemd a Rebbi yufa-d lbaztaftilt-is 

Amedya 02: 

                                          Ṭṭfeɣ lmeṣbaḥ s ufus ayeffus 

                                           Udreɣ luḍa ǧuǧǧgen leɣrus 

                                           Cekkreɣ Muḥend amaziɣ lbaz amekyus 

-Aḥmam(d ṭṭir ):deg usefru-a icebba isli ɣer uḥmam acku aɣersiw-a yettafag am wakken 

yesɛa tilelli ad yaweḍ anda yebɣa imi zik-nni ssexdamen-t d amazan n tebratin.yesɛa 

laman ad yeṣṣiweḍ taɣawsa ɣer bab-is. 

Amedya: 

                             Taquffet-ik ay aḥmam ad truḥ ad tezger i waman 

                             Ay irban a tisednan abrid ɣer lberǧ lkikdan 

 

-Afalku n ǧerǧer(d ṭṭir) : d win yettidiren deg udrar, yesɛa ccan d cbaḥa, yuwɛer i 

useyyaḍ ad yaweḍ ad t-yeṭṭef s sshala. 

 

Amedya: 

                                   Kečč-inni ay afalku n Ǧerǧer 

                                   Imi yudren luḍa aɛemam iɛeǧǧer 

                                  Zznad ɣef ufus iqbeḍ laɛmer 

 

-Ayrad aberkan:yesɛa ccan d lhiba, am wakken anda yebɣa yekcem neɣ yeffeɣ amalu 

akk yines. 

Amedya: 

                               Cekkreɣ mmi ayrad aberkan 

                                            Ileḥḥun deg yiḍ iqeṭṭeɛ iberdan 

 

1-b  - Akenni ɣer yisukla d yimɣan: 

        Aseklu d aɣbalu n tudert, yes-s yettidir umdam tudert zeddigen ad yencraḥ wul-is,ad 

yertaḥ lxeṭar-is anda deg-s yezmer ad yaf abrid ad yegger unfu ɣef wayen yettḥulfu. 

ɣef wa  ɣas akken yella usugnen s ucebbi ɣer wayen yellan deg ugama(isekla) maca ur 

ten-nettaf ara s waṭas,am izamulen n yiɣersiwen d tɣawsiwin nniḍen. 

 

-Nwar n tzizwa: d imɣi, (di ccher n meɣres alama d ccher n maggu d tafsut), nwar d 

ajeǧǧig anda id d-ttawint tzizwa tagella-nsent neɣ lmakla i tettent i wakken ad d-fkent 

tamemt ẓiḍen, am wakken daɣen i tt-yufa umdan d ddwa i kra n lehlakat.yeǧǧuǧeg, izzad 

di ṣṣifa d cbaḥa, am wakken yes-s id-xeddment tament yesɛan azal gar wuččiyen yellan, 

tiẓeḍṭ d ddwa i umdan. 

Amedya: 

             A newar n tzizwa yeẓḍan di ccher n meɣres 

             A Rebbi kemmel-as lferḥ i tejra n yifires 

             Ad nṣelli ɣef Nnbi kul yum la nrennu 

             Anwar n tzizwa yeẓḍan di ccher n mayyu 

 

- tejra n yifires, tejra n leḥlu: d isukla, d tin yekkaten iẓuran di lqaɛa, leǧedra tegma d 

asawen, tefka-d ifires, yesɛa azal meqqer yerna lfayda i ṣeḥḥa. 

 

Amedya: 

        A Rebbi kemmel-as lferḥ i tejra n yifires 

        Ad nṣelli ɣef Nnbi kul yum la nrennu 

        A nwar n tzizwa yeẓḍan di ccher n mayyu 

        A Rebbi tkemmleḍ lfareḥ i tejra n leḥlu 

 

Amedya: 

       Kečč a yisli a ttefaḥ akked lmerǧan 

       Tɛenqiqt-ik deg-s iɣil deg-s lmitra 

 

-Aḍil n bukara: d asaklu,  seg yigumma tettak-it-id tejnant yesɛan iẓuran-is di lqaɛa, 

tiriwa-ines ttruḥunt di yal tama tgemmu mebla tilas, aḍil-agi ikeddes, tettarew aṭas, yerna 

d agummu lɛali. d aẓar n lɛali yelhan, d dderya s waṭas. 

Amedya: 

        Kečč a yisli ayaḍil n bukara 

        Taɛenqiqt-is deg-s iɣil deg-s lmitra 

 1-c  -Akenni ɣer teɣawsiwin n ucebbeḥ: 

lmerǧan: yettili di lqaɛ n yilel,  d agerruj yesɛan ccan ɣer tmeṭṭut taqbaylit, d ayen i cebḥen 

yesɛan azal meqqren, ɣlayet yerna ḥemmlen-tt yimdanen 

Amedya: 

                                                           I mmi a ddheb d lmerǧan 

                                                           Imi ɣur-k yemma-k d taɛeṣṣabt m lessnan 

                                                         Imi ɣur-k uletma-k d taqendurt m lekmam 

-Axelxal bu remman:a xelxal d azamul n lferḥ yettili n lfeṭṭa, tettcebbiḥ yis tmeṭṭut 

taqbaylit tetteqqn-it deg uḍar-is, yettara tiṭ. bu remman lmeɛna-s tiɛeqqayin n lmerǧan.d 

ayen izaden di ṣṣifa yesɛa ccan d ameqran. 

Amedya:                                                 A zzin a zzin-iw arrac yesfilizin 

                                                               Kečč a yisli ay axelxal bu remman 

                                                               Rriɣ-k deg uḍar-iw ferḥeɣ yis-k id-nudaɣ leǧnana 

 

-Asaru: d ayen i ẓeṭṭent tlawin tettages yis tmeṭṭut ammas-is yettili d aɣezzfan.yettunaḥsab 

seg yiselsa, d azamul n useḥbiber d tezmert, d azamul n tdukli. lqed lɛali(teɣzi,taččert) 

Amedya: 

                                                  A lɛeslama-m a tislit lɛeslama a lehhu 

                                                  Ḥekkun ɣef urgaz tuɣeḍ amzun d asaru 

                                                  Lexbar ad yaweḍ yemma-m ad teɛyu ad tezhu 

 

ddheb: D agerruj, yettemceɛuɛul am tafat, seg-s id-xeddmen ayen s wacu i tetticbiḥ 

tmeṭṭut. d azamul n tmusni, d azamul n leḥmala i yirgazen.yesɛan ccan yerna yerna ɣlay. 

Amedya: 

                                               Ay iḍ asaɛdi i cekkren yimrabḍen 

                                               A mmi leḥruz n ddheb iwraɣen 

-leḥruz n lfeṭṭa: ccan d lqima, izad di ṣṣifa d ccbaḥa d tafat yettak-d nnur 

Amedya: 

                                                           A yiḍ asaɛdi i cekkren ṭṭelba 

                                                           A mmi leḥruz n lfeṭṭa 

1-d- Akenni ɣer wayen yellan deg ugama: 

        Agama d ayen akk id yezzin umdan sumata, d ayen yellan deg yigenwan (aggur, itran, 

iṭij…), ama dayen yellan deg lqaɛa (idurar, swaḥel, lebḥur…). 

Yefk-as umdan amḍiq i wayen yellan deg ugama imi id yewwi tuget n yizamulen 

yessemras, yesɛa talɣa d tarusrit, yeččuren d inumak d lmɛani d lserar. 

-Ayyur: yettili deg yigenni, yettban-d mi ara d-yeɣli yiḍ, yettak-d nnur d tafat, s yis i 

ḥettben ussan d lechur, ittlal-d am yic n uzger mi ara yebdu wayyur, yettimzi cwiṭ cwiṭ 

alama yuɣal am yic deg taggara n wayyur.dazamul n ccebaḥa s waṭas, yesɛa azal meqqer, 

imi ayyur n lɛid ttrajun-t madden akken ad tbeddel teswiɛt iḍeyyqen ideg llan. 

 Amedya: 

                                              A zzin a zzin-iw arrac yesfilizin 

                                              Waḥed lewḥid ay ayyur n lɛid 

                                              Ixleq sebɛa n tmura yerna agellid 

 -Itri: yettili deg yigenni, mi id-yeɣli yiḍ, tettfeǧǧiǧ-d deg-s tziri yetteḍwin timura.izad di 

ṣṣifa, itekkes ṭṭlam 

Amedya: 

                                                         I mmi a leɛlam ajdid bu lmeryat 

                                                         I ɣef tuta nnuba ṭṭbel d lɣiḍa yekkat 

                                                        A yitri n lefjer yuli wass teḍhar tafat 

1-e- Akenni ɣer tɣawsiwin nniḍen: 

-lmesk lɛenber: D isukla anda id-ssufuɣen rriḥa yelhan.d rriḥa yelhan s waṭas 

Amedya: 

                                               Imi nuẓraɣ iḍ ǧuǧgen letmar 

                                              Cekkreɣ mmi ɛzizen lmesk lɛenber 

- 

-lmesbaḥ yerɣan: d allal yettwaxedmen s ufexxar,ggaren deg-s ticemmuɛin.yerɣan 

lmeɛna-s iceɛlen.izad di ṣṣifa d cbaḥa, lmeṣbaḥ yesɛa azal meqqar di tmetti taqebaylit,deg 

yal axxam n zik, acku ulac tiftilin, d lmeṣbaḥ kan i d-yettaken tafat 

 

Amedya:                                                N mmi ayrad aberkan 

                                                               ileḥḥu deg yiḍ ihjem iberdan 

                                                             Ad ak-yeḥyu Rebbi yeǧǧ-ik almeṣbaḥ yerɣan 

 

 

 

 

 

 

 



Ixef wis sin                                            Tasleḍt n tisugna n yiwudam 

35 

 

3 2- Tislit: 

Acekker n teslit yettili s waṭas ɣer wayen yesɛan ccan d ṣṣifa d cbaḥa. Gar yiɣersiwen 

uɣur sugunen tislit (taninna, tasedda, tamilla…). 

Deg tfelwit-agi ad d-naf awadem wis sin deg wammud n yisefra n tbuɣarin. 

awadem 
 

izamulen uɣer  yeqqen uwadem 
tisli deg wammud-agi 

Anamek n 
usugnen n 
uwadem 

Ammud-is 

Tislit asatal azamul 
-Taxatemt 
tadahbit iqqneɣ 
deg udad mxalfa 
-tazdayt n ttmer 
ɣef tewwurt id-
terrefref 
Am ayyur mi ara 
ad-yali 
-lɛeslama a tislit 
lɛeslama a leḥlu 
-Ad d-nawi tislit 
ass-a lqed n usaru 
-bru-d umzur 
lekkḥel a taninna 
di swaḥel 
-ad ruɛ tasedda 
tawraɣt ireɛden 
At Ɛisi 

taxatemt 
tadahbit 
 
 -tazdayt 
n ttmer 
 
-ayyur 
 
-leḥlu  
 
-lqedd n 
usaru 
 
 
-taninna 
di swaḥel 
 
-tasedda 
tawraɣt 
 

-cbaḥa izzaden 
 
 
-zzin izzaden  
 
 
-lqed lɛali d 
ṣṣifa izaden  
 
 
-ayen zziden d 
wayen yelhan 
 
-tesɛa lqed 
yelhan 
 
-Ayen yelhan 
tiḥerci d 

Feṭṭa 
tacennayt 

- Iṭij di tegnewt 
tifeḍ-t kemmini 
-ad d-awiɣ tanina 
i win ɛzizen 
-ad cekkreɣ yelli a 
lfeṭṭa n ɛeṣṣabt 

-Iṭij  
 
 
-taninna 
 
 
-lfeṭṭa n 
ɛeṣṣabt 

-Tezzad di ṣṣifa 
d ccbaḥa 
 
-Tecbeḥ tesɛa 
zzin izzaden 
 
-ayen yesɛan 
ccan d lqima 
 

ɛica 
Bumrar 

 -nrebba taqcict m 
laɛyun n ṭṭir 
-A leḥjla tawraɣt 
i rebban yemɣaren 
 

- leɛyun n 
ṭṭir 
 
-lḥejla 
tawraɣt 

-Tecbaḥ mliḥ 
tezad di ṣṣifa 
-tecbaḥ yerna 
tetturbba s 
ttnefcic 

Malḥa 
Tacekkurt 

-A llala tislit 
tasedda 
Nnig at waɣlis 
-tefkiḍ-aɣ yelli-k d 
tamila rebban 
leṣduḥ 

-tasedda  
 
 
-tamilla 

-cbaḥa di ṣṣifa 
izzaden 
 
-tezzad di ṣṣifa 

Buɛlem 
Rabiya 

2-a  -Akenni ɣer yiɣersiwen : 

-Taninna di swaḥel: taninna d afrux i sexdamen deg kra n yisefra n tmedyazt taɣerfant, d 

azamul i sexdamen ama deg tmesaɛraq, inzan, …. Taninna d azamul n   ṣṣifa izzaden, am 

waken lbaz d lefḥel n leḍyur, ma d tawtemt-is tesɛa ccan d leqder,  

Amedya 01: 

                           Bru-d i umzur lekḥel a Taninna deg sswaḥel 

                            wa lik lḥemd a Rebbi yelli-s n lqid tuɣ lefḥel 

Amedya 02: 

                             kem d taninna win tuɣeḍ d lbaz 

                             Bru-d i temzurt tekḥel a taninna di sswaḥel 

. 

 

-Tasedda tawraɣt: d tawtemt n yizem tseɛa lhiba, tettḥarab ɣef warraw-is.D tazmert d 

zzin, yerna tawtemt-a tuwɛer d taseyyadt tkemmel-as s tfulki ifazen. 

Amedya: 

                            Ad ruɛ tasedda tawraɣet ireɛden axenduq 

                            A win yeẓran udem n baba-s ucbiḥ n lxuluq 

 -Leɛyun n ṭṭir (fkan-as azamul n ṭṭir): imi ṭṭir-agi yesɛa allen meqqrent cebḥent,yettwali 

kullec.cbaḥaifazen yerna kulci-s s lqis. 

Amedya: 

                            Besm Llah ad nebdu s lxir 

                            Nrebba taqcict mmleɛyun n ṭṭir 

 

-Lḥeǧla tawraɣt: (d ṭṭir): d tawtemt n yitbir, tezdeg d liman iṣeḥḥan.ṣṣifa d cbaḥa d 

lḥerma d nnif imi id-tturebba deg uxxam n lejdud, imi win rebban yimɣaren, yettaṭaf di 

nnif d lḥarma, laṣel d tajaddit. 

 

Amedya: 

                              Ad truḥ yelli Rebbi ad tt-ihenni 

                              A yelli yelli amek i am-qqaren 

                              Alḥejla tawraɣt irebban yimɣaren 

-Tamilla (d ṭṭir):tezzad di ṣṣifa d cbaḥa. 

Amedya: 

                            A bab n tmeɣra qqel lmendad nekni ad nruḥ 

                             Tefkiḍ-aɣ yelli-k d tammila rebban lesḍuḥ 

                             Ad tt-awiɣ i gma laɛyun n lbaz amecṭuḥ 

 

Titbirt(ṭṭir): tezdeg, d liman iṣeḥan.cbaḥa d zzin d tlelli 

  

Amedya: 

                           A bab n tmeɣra qqel lmendad nekkni nxaq 

                           Tefkiḍ-aɣ yelli-k d titbirt ṛebban lḍewaq 

                           Ad tt-awiɣ i gma laɛyun n lbaz aṛemmaq 

 

2-b -Akenni ɣer yisukla d yimɣan: 

-Tazdayt n ttmar:  (d aseklu tettili  deg temnaḍin yeḥman ), tsebbeṛ  iwzɣal, d tejra 

yewwten iẓuran-is di lqaɛa, lǧedra tegma d asawen, tettak-d agummu d iguza n ttmar 

iẓiden. aɛeqqa n ttmar lewwaɣ, ittɛeddi-d nnur deg-s.dtajaddit, d laṣel, lqedd iseggmen 

yeqwem, ccebaḥa, dderya dssbeṛ.tameṭṭut I ccbḥen ttecebbin-tt ɣer uɛeqqa n ttmar yettak-

d wudem-is nnur. 

Amedya: 

                                            A zzin a zzin-iw arrac yesfilizin 

                                           Tazdayt n ttmar ɣef tewwurt i d-terrefref 

 

2-c   -Akenni ɣer tɣawsiwin n ucebbeḥ: 

-Taxatemt tadehbit: Tettili d timdewwert tteqnen-tt deg yiḍudan, tteqnen-tt deg uḍad I  

asen-yehwan, d cbaḥa izaden 

Amedya: 

                                             A taxatemt tadehbit i qqneɣ deg uḍad mxalfa 

                                              Walik lḥemd a Rebbi fell-am ay tebna tɣella 

-lfeṭṭa: d agerruj yesɛan azal d lqima ɣer tmeṭṭut taqbaylit, yis id-tteggen aṭas n tɣawsiwin 

n ucebbaḥ. unuɣ-is d amellal yettmceɛuɛul, d azamul n ṣṣfa d tezdeg, d tafat yeṣfan, dayen 

yesɛan cbaḥa, ṣṣifa d ccan.  

Amedya: 

                                            Ad cekkreɣ iɣil i ɣef lsiɣ tajellabt 

                                            Ad cekkreɣ yelli alfeṭṭa n tɛeṣṣabt 

2-d-  Akenni ɣer wayen yellan deg ugama: 

-ayyur: yettili deg yigenni, yettban-d mi ara d-yeɣli yiḍ, yettak-d nnur d tafat, s yis i 

ḥettben ussan d lechur.cbaḥa d zzin, yerna ayyur seg zik yesɛa lqima ar leqbayel. 

Amedya: 

                                            Yemma-m d tazdayt tettaru tini 

                                   Ayyur deg yigenni tifed-ṭ kemmini 

-iṭij: yettak tafat i yigenni, tettaked lḥamu, yettili deg tlemmast n yigenni, d tafat id d-

yettbanen mi ara yali wass, ad d-tecceɛceɛ tafat seg yigenni wa ad newren yixxamen d 

yizenqan. cbaḥa d ṣṣifa ,tafat d nnur, d azamul n tafat, asirem, aswir ɛlayen, 

Amedya: 

                                             Tiziri mi d-tecceɛceɛ tuli-d d usqif 

                                             Ay iṭij ɛjel s ucraq yerẓa-yi uqerrif 

3 -3  - Imawlan n yisli d teslit: 

 Acekker n yimawlan n yisli d teslit ula d nutni yettili-d deg-sen usugnen ɣer 

yiɣersiwen s yizamulen yemgaraden gar-asen (afalku, izem, waɣzen…). 

Deg tfelwit-agi ad d-naf awadem wis tlata deg yisefra n wammud n tbuɣarin: 

Awadem izamulen uɣer  yeqqen uwadem tisli deg  
wammud-agi 
 

Anamek n usugnen 
n uwadem 

Ammud-is anwa 

it d-yennan 

asatal azamul 

 

imawell

a n yisli   

d tislit 

- Baba-s axelxal 
ajdid 
 
 
-At tmeɣra ddheb 
lwiz 
 

 

-Walik lḥemd a 

Rebbi yelli-s n 

lqid tuɣ lefḥel 

 

-Axelxal ajdid 
 
 
 
-ddheb lwiz 
 

 

 

 

-yelli-s n lqid 

 -Ayen yesɛan ccan 

d lhiba 

 

-Sɛan  azal meqqer 

mliḥ 

 

 

-win yeɛan azal 

meqqer d ccan 

feṭṭa tacennayt 

-Baba-m d afalku 
izedɣen laɛli 
 
-yamma-m d 
tazdayt 
Tettaru tini 
 
-ad necker bab n 
tmeɣra a yitri n 
ṣṣbeḥ  
 
 
-imi ɣur-k 
yemma-k d 
taɛeṣṣabt m 
lessnan 
-imi ɣur-k wetma-
k d Taqendurt m 
lekmam 
 
 
 
 

-afalku 
 
 
-tazdayt  
 
 
-Itri n ṣbaḥ 
 
-taɛeṣṣabt mm lessnan 
 
 
 
-Taqendurt m lekmam 
 
 
 
 
 
 
 
 
 
 

-win yesɛan cciɛa d 
ccan aɛlayan 
 
-cbaḥa d zzin d 
lqed lɛali 
 
-ccbaḥa d zzin  
 
-tesɛa zzin d 
ccbaḥa 
 
 
-tcebba-t ɣer 
tqendurt m lekmam 
imi teṣṣer akken 
ula d weltma-s 
tesɛa nnif d 
leḥarma 
 
 
 
 
 

ɛica bumrar 

-imi ɣur-k 
atmaten-ik d 
ayyuren iwumi 
zzin yitran 
 
 

 
 
 
 
-ayyuren iwumi zzin 
yitran 

 
 
- izzaden di ṣṣifa 
akked ccbaḥa 

 
 
-Cekkreɣ bab n 
tmeɣra bu leɛyun 
uḍrif 
 
-yemma-md 
tazdayt tettaru 
tini 

 
 
-bu leɛyun uḍrif 
 
 
 
-tazdayt 

 
 
-zzin d cbaḥa d 
ḍrafa  
 
 
-cbaḥa d zzin d 
lqed lɛali akked 
ddarya 

 
 
Malḥa Tcekkurt 

 

3-a   -Akenni ɣer yiɣersiwen: 

-Afalku: (d ṭṭir)win yesɛan ccan ɛlayen d cciɛa am waken meqdur di tmetti. 

 

Amedya: 

                                           A lalla tislit amek ara am-nini 

                                           Iṭij i tegnawt tifeḍ-t kemm-ini 

                                            Baba-m d afalkuyezdeɣ laɛli 

 

3-b  -Akenni ɣer yisukla d yimɣan: 

-Ageṭṭum n leḥbeq: d imɣi, ageṭṭumd win yegman d asawen iruḥ srid yeqɛed, leḥbaq d 

win yesɛan rriḥa yelhan. lqed lɛali, ṣṣifa d wayen yelhan, am waken imɣi-a si zik timetti 

tefka-as azal ama s rriḥa id-yettak neɣ ccbaḥa-s. 

 

Amedya: 

Ssiwlet i bab n tmeɣra ayageṭṭum n leḥbeq 

Mi i d-tɛeddaḍ deg tejmaɛt sarreḥ i uqelmun ad yeḍleq 

                              Aḥbib-ik ad yeṭṭenten ma d ul-ik ad ifelleq 

-Tazdayt:  (d aseklu tettili  deg temnaḍin yeḥman ), tsebbeṛ uzɣal .d tejra yettarwen aṭas, 

d azamul n lxir, laṣel, dcebaḥa, lqed lɛali, sbeṛ, am waken cebban tameṭṭut ɣer tezdayt id-

yettakken agummu d aẓidan, yesɛan nnur. 

Amedya:                           Baba-m d afalku yezdeɣ laɛli  

                                                Yemma-m d tazdayt tettarew tini 

                                                Xwali-m d leɛluj i trebba tili 

3-c   -Akenni ɣer tɣawsiwin n ucebbeḥ: 

-Axelxal ajdid: d azamul n lferḥ,yettili-d n lfeṭṭa, tettcebbiḥ yis tmeṭṭut 

taqbaylit,tetteqqen-it deg uḍar-is, yettara tiṭ.ayen yesɛan ccan d lqima 

-Amedya                                                   Baba-s d axelxal ajdid 

                                                                Nekk ad d-ɣenniɣ ,sseɣret a lal n umendil 

-Ddheb lwiz: d igerrujen dheb yettili d awraɣ, ma yellan d lwiz d acebḥan yettfeǧǧiǧ,ayen 

yesɛan ccan,lqima d leɣla 

Amedya:                                                 At tmeɣra ddheb lwiz 

                                                                 Talagt itrebba uxziz 

3-d-  Akenni ɣer wayen yellan deg ugama:  

-Itri n ṣbaḥ: d itran id-yettbanen deg yigenni deg tenzayt.uqbel ad d-yufrar yiṭij.zzind 

cbaḥa d ccan 

Amedya :                                         Besm Llah ad ncekker ad nebdu yerbeḥ 

                                                           Ad ncekker bab n tmeɣra a yitri n ṣbaḥ 

3-e-  Akenni ɣer tɣawsiwin nniḍen: 

-lqid: yesɛan azal d uswir di tmetti. 

Amedya: 

                                                            Bru-d i umzur leḥḥel a Taninna deg swaḥel 

                                                            Walik lḥemd a Rebbi yelli-s n lqid tuɣ lefḥel 



 

 

Tagrayt tamatut 

Tagrayt tamatut : 

       Tiwsatin n tsekla mačči d yiwet, tin id-yufraren seg-sent d tawsit n tmedyazt, imi tbedd 

ɣef Thuski n wawal, tebna ɣef usefru. Asefru d tawsit s way-s i d-yssenfalay umedyaz 

tiktiwin-is. 

       Deg umahil-agi-nteɣ nmeslay-d ɣef yiwet n tewsit n tmedyazt, tawsit-agi d tibuɣarin,d 

yiwen n ṣṣenf n tmedyazt n lfuruḥ, deg tbuɣarin sumata yettili-d deg-sent ucekker n yiwudam 

s ukenni ɣer waṭas n tɣawsiwin.       

        Iswi agejdan n tezrawt-nteɣ d taselḍt n yiwudam id-ttcekkiren deg yisefra n wammud n 

tbuɣarin 

               Tisugna di tmedyazt n tmeṭṭut yettili-d s usexdem n tutlayt n yizamulen yesɛan inumak d    

uffiren,tisugna i yeṭṭfen aḥric muqqer deg ukatay-agi-nteɣ imi tisugna teskan-d ayen yellan 

deg ufriɣ n umdan neɣ iḥelfan yesɛa ɣer wayen i as-d-yezzin deg wayen yettidir, ɣef waya i 

nessaweḍ ad nekkes iwudam i d-ttcekkiren deg yisefra n tbuɣarin Isli, Tislit d yimawlan-nsen, 

anda i nexdem tasleḍṭ i tisugna n yiwudam-agi 

       Tisugna n yiwudam, isli, tislit d yimawlan-nsen tteqnen-ten ɣer yizamulen yemgaraden, 

tettili-d s ukenni ɣer yiɣersiwen, imi ɣur-sen tazamulit i tenyarzan, yal tikelt acu n tzamulit 

ara as-yettunefken i uwadem ilmend n tenfalit i deg d-yusa 

      Am wakken daɣen yettili-d tisugna n yiwudam ɣer yisukla d yimɣan, aladɣa ṭejra imi d 

azamul n laṣel d tjaddit. 

       Am wakken daɣen yettili ukenni ɣer wayen yellan deg ugama, imi agama d ayen id yezin 

i umdan sumata, d ayen yellan deg yigenwan d lqaɛa 

      Yefk-as umdan amḍiq i wayen yellan deg ugama, imi i d-yewwi tuget n yizamulen 

yessemras, yesɛan talɣa d tarusrit, yeččuren d lesrar. 

      Deg umahil-agi negmer-d ayen iwumi nezmer deg tbuɣarin, negmer-itent-id akken ad 

tent-neḥrez seg tatut skud mazal wid itent-id-yeqqaren. 

       Nessaram ad d-ilin yinelmaden nniḍen ara ikemmlen anadi deg taɣult-a n tbuɣarin. 

.      Nessaram amahil-a d win ara yeldin tiwwura i leqdicat ara d-yasen sya ɣer sdat, wid ara 

ikemmlen, ayen tezgel tezrawt-a, leqdicat ara yessnernin tutlayt n tamaziɣt. 



 

 

Tiɣbula 

01)  Ad nṣelli 

Ad nṣelli  ɣef Nnbi d netta i nezwar i lsas 

Muḥend u lɛerbi  yettcebbiḥ-iyi-d lehdur fella-s 

Ad nṣelli ɣef Nnbi kul yum nettales 

Ad neṣlli ɣef Nnbi kul yum nettales 

A nwar n tzizwa yeẓdan di ccher n meɣres 

A nwar n tzizwa yeẓdan di ccher n meɣres 

A Rebbi kemmel-as lferḥ i ṭejra yifires 

A Rebbi kemmela-s lfarḥ i ṭejra n yifires 

Ad nṣelli ɣef Nnbi kul yum la nrennu 

A nwar n tzizwa yeẓḍan di ccher n magu 

A nwar n tzizwa yeẓḍan di ccher n magu 

A Rebbi tkemmleḍ lfarḥ i ṭtejra n leḥlu 

02) - Imuraren 

Weṣṣaɣ-t ay imuraren a ttɣenniɣ taḥjurt n ssker 

Weṣṣaɣt ay imuraren a ttɣenniɣ taḥjurt n ssker 

Weṣṣaɣt ay imuraren a ttɣenniɣ taḥjurt n ssker 

Acuɣer i yuri ara Rebbi ad yeḥder 

Acuɣer ur yuri ara Rebbi ad yeḥder 

Cekkreɣ ay teḥbes tewwurt mezzi meqqar 

Cekkreɣ ay teḥbes tewwurt meẓẓi meqqer 

Weṣṣaɣt ay imuraren a ttɣenniɣ taḥjurt n llim 

Weṣṣaɣ-t ay imuraren a ttɣenniɣ taḥjurtn llim 

Acuɣer ur yuri ara  sidi Rebbi ad yeqqim 

Acuɣer i yuri ara  sidi rebbi ad yeqqim 

Cekkreɣ ay teḥbes  tewwurt am yirgazen am tlawin 

Cekkreɣ ay teḥbes  tewwurt am yirgazen am tlawin 

Aggus ajdid ur yebgis ḥed ay arrac 

Aggus ajdid ur yebgis ḥed ay arrac 

Ibegges-it yisli mi it-yerna ɣef yibernyas 

Ibegges-it yisli mi t-yarna ɣef yibernyas 

Qeddem-d a yemma-s n yisli ha-t-an fell-ak yuli wass 

qeddem-d a yemma-s n yisli ha-t-an fell-ak yuli wass 

Aqli ruḥeɣ deg udrar n At yiraten 

Aqli ruḥeɣ deg udrar n At yiraten 

Ad d-nawi tislit s uṭaksi d yiḍeballen 

Kečč a yisli d tamerbuḥt tmeṭṭut ha-tt-an 

Aqlaɣ nusa-d ɣer lferḥ-im a weltma ɛzizen  am tasa 

A taxatemt tadahbit I qqneɣ deg uḍaḍ mxalfa 

Wali-k lḥemd a Rebbi  fella-k i tebna i  tɣella 

kečč a yisli-a tteffaḥ akked  lmerǧan 

taɛenqiqt-ik deg-s iɣil deg-s mitrayen 

Tefreḥ yemma-k i ak-id-yesɛan  terna  tmṭṭut  i ak-yuɣen 

Kečč a yisli a yaḍil n bukara 

Taɛenqiqt-ik deg-s iɣil deg-s lmitra 

Tefreh yemma-k i ak-id-yesɛan  terna  tmeṭṭut i ak- yuɣen 

Kečč  a yisli  a yadil   n  bukara 

Taɛenqiqt-ik deg-s   iɣil deg-s  lmitra 

Tefreh  yemma-k i k-id-yesɛan   yerna    uɛessas n lḥara 

Ɛellqeɣ lecḍuḍ  ssirdeɣ  ixxamen 

Ass-agi ad kkseɣ   leḥzen  yellan  deg  wulawen 

Walik  lḥemd a Rebbi  a ttejra yesɛan  afriwen 

Ɛellqeɣ lecḍud  ssirdeɣ ixxamen 

Ɛellqeɣ lecḍud  ssirdeɣ ixxamen 

Ass-agi ad nekkes leḥzen i aɣ-yellan deg wulawen 

Walik ad neḥmed a Rebbi-ay tgern  aferiwen 

Aqli-yi waḥdi la ttruɣ aqcic yegguma ad-d-yerzu 

Ad neḥder achal  di ccetwa ha-t-an di  ccḥer   n maggu 

kemmi llal  n tmeɣra  a llal  n tfezzimin 

ɣur-m tayuga n warrac  d ibekanen   n taɛyumin 

                   A Rebbi ad tkemmelḍ  lferḥ tiɣratin a tilawin 

03)- A zzin  

A zzin a zzin i warrac yesfilizin 

Acḥal-aya ur nečči seksu weḥd-s 

Cehrayen aya d tament d wudi i nḥelles 

Cekkreɣ-d tislit taɣenǧurt  timmi tqewwes 

A zzin a zzin-iw arrac yesfilizin 

At tmeɣra dheb lwiz 

Talagt irebba weɣbiz 

Wali-k lḥemd a Rebbi ur yesɛi wayeḍ d ixef-is 

A zzin a zzin i warrac yesfilizin 

Tazdayt n ttmar ɣef tewwurt i d-teṛṛefṛef 

Kunwi a yimawlan n yisli ad tilim ɣef yiwen n ṣṣef 

Baba-s d axelxal ajdid 

Nekk ad d-ɣenniɣ sseɣret a llal  umendil 

Greɣ-am Nnbi d ṭṭaleb n sidi xlil 

Fekreɣ-d isli a taɛenqiqt n yitbir 

Acḥal-aya nxeṭṭeb   ur nuyis 

Ad d-nali s adrar ad d-nawi aɣeddu n sris 

Wali-k lḥemd a Rebbi yufa-d lbaz taftilt-is 

Acḥal-aya nxeṭṭeb ur nuyis 

Nuli s adrar ad d-nawi aɣeddu n sris 

Wali-k lḥemd a Rebbi yufa-d lbaz taftilt-is 

A zzin a zzin i warrac yesfilizin  

Acḥal-aya nxeṭṭeb ur nuyis 

A yemma a lxir-iw zewǧeɣ-as i ulemmas 

Wwiɣ aqenṭar n smid ddan wayetma-s 

A zzin a zzin-iw arrac yesfilizin  

Keččini a yisli ɣef lbir  

Cekkreɣ-d iseli ɣef lbir 

Keččini  a baba-s a taɛenqiqt n yitbir 

Tazdayt n ttmer ɣef tewwurt i d-telleɣwi 

Kunwi ay at tmeɣra ad yiwen n yimi 

Lferḥ-agi ad as-neɛfu   ad iṣuḍ mkul tama 

A zzin  a zzin-iw arrac yesfilizin  

Weḥḥed lewḥid ay aggur n lɛid  

Ixelqen sebɛa n tmura yerna agellid  

A zzin  a zzin-iw arrac yesfilizin  

Kečč a yisli ay axelxal bu remman  

Rriɣ-k deg uḍad -iw ferḥeɣ yis-k i d-nudaɣ leǧnan 

Rebbi ad ak-yeḥrez ad ak-iṣun  

Tiziri mi d-tecceɛceɛ terẓa-aneɣ  

Cekkreɣ-d tislit lwiz d nniya  

A zzin a zzin-iw  arrac yesfilizin 

Tiziri mi d-tecceɛceɛ  

Ay iṭij ɛjel s ucraq yerẓa-yi uqerrif 

A zzin  a zzin-iw arrac yesfilizin  

Taḥbult n smid deg uḍebri yečča lbaz imrebbi 

Cekkreɣ -d tislit am waggur mi ara ad d-yali  

A zzin  a zzin-iw arrac yesfilizin   

I yecbeḥ yiger n wakul 

Mbeɛɛid yettban mellul 

Kečč  a yisli d lefnar ceɛlen di lbabur  

A zzin  a zzin-iw arrac yesfilizin   

                   ẓẓiɣ tasilt n leḥbeq ssusi-yi-tt-id 

 04)- Lḥenni 

Lḥenni ḥnini ay teẓẓulleḍ a Nnbi 

Aql-aɣ tecbab at leḥrur iɣaben a Nnbi 

Besm llah ad nebdu lmebdi tirect n taḍuḍt 

Ḥemmleɣ ad d- bedraɣ isem-ik a Ṛebbi n tɛebbuḍt. 

Id-cekraɣ d isli ay ixef n yirden 

Bsem llah ad nebdu lmebdi tirac n yirden 

Ḥemmleɣ ad d-bedreɣ isem-ik a Ṛebbi ɛzizen 

Id cekkreɣ d isli zzin ifazen 

A lḥenni uqardes tabaqit n nneḥas 

Aqli ad tecbab at leḥrur i mmi-s uɣilas 

Awid afus-im qerreb-d ad am-neqqen lḥenni 

Tameɣra n teslit ass-a Ṛebbi ad kem- ihenni 

Alɛaslama-m a tislit lɛaslama a lehhu 

Ḥekkun ɣef urgaz tuɣeḍ amzun d asaru 

Lexber ad yaweḍ yemma-m ad teɛyu ad tezhu 

Qqnet  lḥenni i uqcic deg ufus ayeffus 

Ssiɣret a weltma-s am umeqyas deg ufus 

Ncallah yuwweḍ-d lḥenni ad ferḥen wayetma-s 

Lḥenni ḥnini win akken ifazen 

Ad t-yeqqen udrum ass-a win ɛzizen 

Ssiwlet i yisli ad d- yass ssiwlet ad d-yerzu 

Ad d-nawi tislit ass-a i lqed n usaru 

Lexber ad yaweḍ yemma-s ad teɛyu tezhu 

Siwlet i yisli ad d- yas siwlet ad d-yeɛjel 

Ad d-yeddu gma-s yid-s lferḥ yennejber. 

A Ṛebbi ad tkemmleḍ lferḥ i mmi-s n yizem 

A mreḥba mreḥba yis-wen a yat tebluzin 

Alit s agens ur llint tissmin 

Qqnet lḥenni i uqcic ncallah d tameɣra 

Qqnet lḥenni i weqcic qqnet-as xilla 

Leḥbab ad d-asen d tirni ad d-yass akk udrum merra 

Ncallah ad yeqqen s lehna, yamma-s ad tefreḥ xilla 

Siwlet i bab n tmeɣra, siwlet-as ma ad  d-yass 

Ad d-nawi akersiw n ddheb ad yeqqim fell-as 

Ad d-nernu lmesk lɛanber ad nruc talaba-s 

A yemma aql-i ruḥeɣ di temda armi d ammas 

A tiḥdayin wa d amnay, wa d aterras 

I d-cekkreɣ bab n tmeɣra a lxir fell-ak ha-tan yuli wass     

05)- Lmebdi 

Bsem llah ad nebdu lmebdi ad nebdu lḥamdu n tẓilla 

Fell-ak a Nnbi a win i ɣef tebna dderya 

A Ṛebbi ad tkemmleḍ lferḥ i tsedda d wayen tesɛa 

Besm llah ad nebdu lmebdi ad nebdu lmebdi weḥd-s 

Fell-ak a Nnbi mi ik-id-nebder nefrawes 

Yid-neɣ tiliḍ i wass-nni mi neṭṭes 

Aql-aɣ nusa-d ɣer lferḥ-im i wletma ɛzizen fell-i 

A taxatemt tadehbit I qqneɣ deg uḍaḍ aḍerfi 

Walik lḥemd a Ṛebbi fell-am ay tebna tuli 

Siwlet i bab n tmeɣra ay ageṭṭum n leḥbeq 

Mi d t-ɛeddaḍ deg tejmaɛt serreḥ i uqelmun ad yeḍleq 

Aḥbib-ik ad yettenten ma d ul-ik ad ifelleq 

Aql-aɣ nusa-d ɣer lferḥ-im a weltma ɛzizen am leɛmer 

A taxatemt tadehbit i qqneɣ deg uḍaḍ aɛemmar 

Walik lḥemd a Ṛebbi fell-am ay tebna teɛmer 

Kečč-inni a gma-s n yisli amerkanti n yidrimen 

Ma d agerruj ay tufiḍ neɣ d Ṛebbi i ak-id-d-yettaken 

Ad nḥellel sidi Ṛebbi ttrebga-inek d iqcicen 

Ad neḍleb sidi Ṛebbi ttrebga-inek d iqcicen 

Axxam n lxir ideg yeẓẓul Nnbi swaswa 

 

06)- Abɣur 

A lxir aya abɣur n lxir fukken yimeṭṭawen 

A ttejra n leḥlu tesgem afriwen 

A nniɣ-as wagi d lferḥ kemmel-aɣ-t a yiwen 

A lxir aya abɣur n lxir tferḥeḍ a yamma-s 

Aggur di tegnewt ilul itran zzin-as 

Wagi d lferḥ a Ṛebbi kemmel-as 

A Ṛebbi efk-as iqcicen ad teḥder yemma-s 

A lalla tislit lalla amek ara am-nini? 

Aggur di tegnewt ilul akken kemm-ini 

Anda i sɛiɣ taḥbibt n wul ass-a yi-d-thenni 

Bru-d i umzur lekḥel a taninna deg swaḥel 

Wa lik lḥemd a Ṛebbi yelli-s n lǧid tuɣ lefḥel 



           Ammud                                                                     Feṭṭa tacennayt 

 

55 

 

Bru-d i umzur timceḍt  

Argaz i d-am-yehwan tuɣeḍ-t 

Yefka-am lbext-inem 

A lalla Faḍma welt Nnbi a lalla muɛebruq 

Ad d- ruɛ tsedda tawraɣt ireɛden axenduq 

A win yeẓran udem n baba-m ucbiḥ n lxuluq 

A lalla Faḍma welt Nnbi a lalla m umeqyas 

Ad d-ruɛ tsedda tawraɣt ireɛden at ɛebbas 

A win yeẓran udem n baba-m ucbiḥ n lumma-s 

07)- Tislit 

A lalla Faḍma welt Nnbi a yudem n lɛali 

Ad d-ruɛ tsedda tawraɣt yerɛden at ɛisi 

A win yeẓran udem n baba-m ɣer wučči n yimensi 

Awi-d afus-im aya argaz yewjed-d ɣer lḥara 

Wali-k lḥemd a Ṛebbi tuweḍ-d teqcict d tininna 

Bru-d I umzur teẓriḍ argaz d izem i teḥsiḍ 

D kem iyi-t-id-yextaren yefka-yam lbext-inem 

A weḥḥed lewḥid a yaggur ajdid 

Aggur n lɛid akken keččini 

Anda i sɛiɣ taḥbibt n wul ass-a ad-yi-d-thenni 

A lalla tislit lalla ayen akka i yekkerčečči 

Ay qqneɣ deg-s sebɣa, i rniɣ lḥenni 

Yerna yegguma ad yilwiɣ d lkara akka am kunemti 

Ruḥeɣ ad xtireɣ afus 

Argaz i d-uwiɣ yelha yelsa abernus 

Yuɣ-iyi axxam weḥd-i, tamegḥelt deg ufus 

Tibuɣarin n  Malḥa Tacekkurt 

-Asefru amenzu: 

Bsem llah ad nebdu ad nebdu s lxir 

Nrebba taqcict m leɛyun n ṭṭir m laɛyun n ṭṭir  

Awi-d afus-im adam-neqqen lḥenni adam-neqqen leḥnni 

 Bru-d I tqendurt d timdehhebt n lekmam 

A lalla tislit rrbeḥ yedda-d di twenza-m 

Ssiɣertemt a tilawin ferḥen at uxxam  

Awi-d afus-im ad am-neqqen lḥenni ad am-neqqen lḥenni 

Ad truḥ yelli Rebbi ad  tt-ihenni 

A yelli yelli amek am-qqaren amek i am-qqaren 

 A lḥejla tawraɣrt i rebban yimɣaren i rebban yimɣaren  

D lferḥ-im ass-a win ara yidumen  

Ḥewwseɣ-d idurar rniɣ lblida  

wwiɣ-d lmeftaḥ rriɣ-d tisura  

Fella-m ldin tiwwura 

Ḥewwseɣ-d lezzayer  iwḍaɣ-d ɣer uzqaq  

Ma tebɣam adrim atan ɣef ṭṭebaq  

Tislit ad tt-nawi ma irad uxellaq 

Newwi-d aɛawdiw nerra-d imnayen  

Newwi-d aɛawdiw nerra-d imnayen 

A wiw-d taɛmart ad yars umayen  

Ma yella tugim  

A lalla lalla amek ara m-nini  

Lḥejla tawraɣt turqimt n yiri  

Baba-m d afalku izedɣen laɛli  

Yemma-m d tazdayt tettaru tini 

Aggur deg yigenni tifeḍṭ kemm-nni 

Tiɣratin ad nruḥ tiɣratin ad nruḥ. 

Cekkreɣ mmi ayrad aberkan  

Ileḥḥun deg yiḍ iqṭaɛ iberdan  

Kečč a yamaziɣ a lmeṣbaḥ yeḍwan  

Rriɣ agemmaḍ tiṭ-iw id  twala  

Walaɣ-d mmi mačči d mnwala mačči d menwala  

A mmi-s umaziɣ yerna cciɛa 

Bsem llah ad nebdu tiṭ-iw ay teẓra tṭi-w ay teẓra . 

Ad nṣelli ɣef rṣul lexyar lambiya       

 D netta ara naf i yiḍ n lɣila     

Cekkreɣ Muḥemed a lḥrez n  lfeṭṭa tiɣratin afus  

Cekkreɣ-d leḥbab-iw akken ttuɛudun 

I lbundan n leḥrir mi ara ttemcuddun     

Rriɣ-d d yiɣil  ṭiṭ-iw ay tezra  

Cekkreɣ at wuxxam leḥruz n lfeṭṭa tiɣratin  ad nruḥ                                                   

I rriɣ d yiɣil abeḥri igezzem 

Beggseɣ s waggus  leḥya yelzem 

xellaɣ s umzim am wallen n yizrem 

cekkreɣ imaziɣen leḥbab aɛzizen  

tiɣratin  ad nruḥ 

Ṭṭfeɣ lmeṣbaḥ s ufus uyfus deg ufus ayfus 

udreɣ luḍa ǧǧuǧgen leɣrus  

cekkreɣ muḥend amaziɣ a lbaz amekyus 

tiɣratin afus tiɣratin afus  

lehbab merra akken nɛus 

ṭṭfeɣ lmeṣbaḥ deg ufus azelmaḍ  

udreɣ luḍa ǧǧuǧgen lenwar 

muḥend amaziɣ d netta ay d lxtyar 

- Asefru wis sin: 

Amraḥ yeččur d iniɣman yeččur d iniɣman  

Di lqaɛa teddun waman di lqaɛa teddun waman 

Fkiɣ-am m rebɛa warrac Fkiɣ-am rebɛa warrac  yiwen ad am-yili d ṣṣelṭan  

Tiɣratin a tilawin   

ɛeddaɣ di tejmaɛt teččur  ɛeddaɣ di tejmaɛt teččur  

ulayɣer lketra n lehdur  ulyɣar lektra n lehdur  

Fkiɣ-am rebɛa warrac yiwen ad am-yili  mechur   

Yecqa-iyi ubrid ma yḍul Yecqa-yi ubrid ma yeḍul 

Rriɣ aḍad ɣef yimi rriɣ aḍad ɣef yimi  

Fkiɣ-am rebɛa warrac yiwen am yili d lɛali  

A yemma greɣ aẓeṭṭa ɣef yiri n wassif yiri n wassif  

Awimt-d iɣunam bezzaf i iɣezzif bezzaf i iɣezzif 

Cekkreɣ bab n tmeɣra bu leɛyun uḍrif bu leɛyun uḍrif    

 A yemma greɣ aẓeṭṭa ɣef yiri n lɛinṣar n lɛinṣar 

Awimt- yi -d tilawin mulac ad yexṣar mulac ad yexṣer 

Cekkreɣ bab n temaɣra lkuraj d ṣṣber  

Sserseɣ-d lḥenni arriɣ-d lmefrez arriɣ-d lmefrez  

Ad nṣeli ɣef nnbi reṣul MuḥMmed 

Ad cekkraɣ isli ageṭṭum n ddheb  

Tiɣratin ad nruḥ Tiɣratin ad neruḥ  

Cekkreɣ-d lḥenni s kra yellan da yellan da  

Leḥbab iḍulan iqriben mara iqriben merra 

Tezweǧ yelli mennaɣ-as lehna  

Tiɣratin ad nruḥ   

ƐICA Bumrar 

Bsem Llah ad  ncekker maci d lbidɛa . 

Ad ncekker Rṣṣul lexyar lanbiya .  

D win ara naf  i wass n lɣila . 

Bsem Llah ad ncekker ad nebdu yerbaḥ. 

Ad ncekker bab n tmeɣra a yitri n ṣṣbaḥ. 

A lalla tislit amek ara m-nini . 

Iṭij di tegnewt tifeḍ-ṭ kemmni . 

Baba-m d afalku izedɣen laɛli . 

Yemma-m d tazdayt tettaru tini. 

Xwalem d leɛluj i trebba tili . 

Awi-d taqjirt-im ikenzen lḥenni yettnuzen  

Ad d-awiɣ taninna i win ɛzizen  

Bru-d i temzurt-nem  Yefkaya-m lbaxt-inem 

Ulama telhiḍ  kemnni win tuɣeḍ axxir-inem 

A yiri n tegmart iɣef yuta uneznaz  

Kem d taninna win tuɣeḍ d lbaz 

Bru-d i temzurt tekḥel a tanina di sswaḥel 

I ṭṭfeɣ lmeṣbaḥ s ufus ayfus  

Imi nuzraɣ iḍ ǧǧuǧgen leɣrus  

A mmi ɛzizen a lbaz amekyus  

I ṭṭfeɣ lmeṣbaḥ s ufus azelmaḍ 

Imi nuẓraɣ iḍ ǧǧuǧgen letmar 

Cekkreɣ mmi ɛzizen lmsek lɛenbar 

I mmi a leɛlam ajdid bu lmeryat . 

Iɣef tuta nuba ṭṭbel d lɣiḍa yekkat  

A yitri n lefjer yuli wass teḍher tafat  

Maɛlum ad cekkraɣ maɛlum ad beddeɣ i leqmar  

ɣur-i tayuga n tarwa d leɛluj yeḥjeb umnar 

A Rebbi teǧǧeḍ-iyi-ten ad ṛṛen laɛddu s uḍar  

Maɛlum ad cekkreɣ maɛlum ad bedaɣ i tḥarket 

ɣur-i tayuga n tarwa d leɛluj ay teḥjeb tɣurfet 

A Rebbi teǧǧeḍ-iyi-ten ad ṛṛen tabenɛemet  

Cekkreɣ -d ilussan-iw akken ttuɛudun  

lbunda n leḥrir mi ara ttemcuddun  

I kečč a bab n temaɣra fell-ak ay teddun 

Wi llan tazeqqa war nekki leɛmar  

I d assalas d wuzzal tiɣumra n ttmer  

A mmi a lmesk lɛennbar  

I yarriɣ iɣil agris igezzem  

I xxeleɣ s umzim am tiṭ n yizrem  

I beggseɣ s waggus n leḥya yelzem 

Ad d-wwiɣ taninna i mmi ɛzizen  

I mmi a ṭir lemgarmes  

I zznad ɣef ufus aḥzam iḥelles  

Ad yeṣdad lḥijla si tmurt n Delles  

Keččni ay afalku n Ǧerǧer 

Imi yudren luḍa aɛmam iɛejjer 

Zznad ɣef ufus iqbeḍ laɛmer 

 I mmi taẓrut n ukrid ɛlayen  

Iɣef yeẓẓul rṣṣul qqublen-t-id seg yigawawen  

Ad ak-yeḥyu Rebbi yeǧǧ-ik ay aɛfir yeddarayen 

Ad cekkreɣ iɣil iɣef lsiɣ tajelabt 

Ad cekkreɣ yelli a lfeṭṭa n tɛeṣṣabt  

Ad cekkreɣ baba ulamma yemmut  

Yeǧǧa-d  ifulka iɛemren tamurt 

Ad cekkreɣ yemma ulama temmut  

A yemma ɛzizen a ṭteǧja n lyasmin  

I rriɣ targa neqceɣ-tt s ugelzim 

I d lferḥ n mmi-m Rebbi am tit t-im 

I mmi a ṭṭir afrunsi  

I mi ara iɛeli  di tignawt ur yettnefraz i trusi  

Taddart ideg a yili ur yettaḥwaj amɛassi  

A mmi a mmi-s n baya  

Iruḥ ɣer temdint iruḥ s tɣawa 

Iceyyeɛ-d ɣur-s lxuja as -d-yefk tisura 

A yyaw ad teẓrem afrux n lbaz ha-t-aya 

Besm llah n ad necker nebra-d i lekmam  

Ad  ncekker bab n tmeɣra n a yaggur iwumi zzin yitran  

I rriɣ tiɣilt tiṭ-iw teẓra  

I tezra imawlan cebren am yira 

A Rebbi teǧǧeḍ-iyi-ten ay agellid  mulana. 

 

 

I mmi a dheb d lmerǧan  

Imi ɣur-k yemma-k d taɛeṣṣabt m lessnan 

Imi ɣur-k wetma-k d taqendurt m lekmam 

Imi ɣur-k atmaten-ik ay agguren I wumi zzin yitran 

Imi ɣur-k baba-k mi yekcem lǧmaɛ fran 

Willan lḥara lebɛid at lemmaɛ  

willan tazerbit deg wussu at reddaɛ  

Willan tameṭṭut di taddart tecmaɛ  

Willan tameqḥelt mm ɛecra ṭṭwabeɛ 

N mmi a ṭṭir amnay  

N mmi ayrad aberkan 

ileḥḥu deg yiḍ ihjem iberdan  

Ad ak-yeḥyu Rebbi yeǧǧ-ik a lmeṣbaḥ yerɣan  

I mmi win I cubaɣ telliḍ  

Cubaɣ -k ɣer tarkki lexber yetti  

I ɣur-s tameqḥelt tamḍhbt ɣef srir  

I ɣur-s ɣur-s tameṭṭut d tamxaleft  di leḥrir  

A yiḍ assaɛdi ickeren ṭṭelba 

A mmi laḥruz n lfeṭṭa  

A yiḍ assaɛdi i  cekkren yimrabḍen  

A mmi leḥruz n ddheb iwraɣen  

A mmi win tḥemmel  yemma-s  

A taxatemt tadehbit iɛelleq uḍad alemmas 

Mi d-yekka deg yimi n tewwurt tettu i iɛeddan fella-s 

Ammud i d-yejmeɛ Buɛlem Rabiya di At Ziki: 

               a)                Taquffet-ik ay aḥmam ad truḥ ad tezger i waman 

                    Ay irban a tisednan abrid ɣer lberǧ lkikdan 

                    Tiwwura-s d lmerjan win iɣef ɛussen waklan 

                     Leẓṛub-is d ṛṛemman yeswan s uyefki n lɣezlan 

                    A sut yezlan yerḥan ad nefdu m yirgel yeɣman 

b)                 Taquffet-ik a lkayes ad truḥ ad tezger i yires 

                         A sut wudem imriyes ay at lbaṛuḍ yeftutes 

                         Nuɣ-d abrid s uḥerufes yezzi ɣer lberǧ n tunes 

                         A tid mi yedɛen yiles ad nefdu m umzur yeɛkes 

      c)                Taquffet-ik ay itri ad truḥ ad tezger i tniri 

                         A sut ssxab d utunsi ay at lbaruḍ yennuni 

                          Nuɣ-d abrid s uṣelli abrid ɣer lkɛba yezzi 

                           Leẓṛub-is d lmelwi ttusen-t s lhend am lemri 

                           A tid mi yeḥyes yimi ad nefdu tizerert n ssḥari 

 

                A 1                Mbeɛɛid ay d-nwala  lḥara tbed ɣef tizi 

                                      Kunwi s yiḍulan- nneɣ ma ad aɣ-in tellim tawwurt 

                 B 2              Wagi d asegwen n yizem neɣ d tigmi n lbaz aḥeṛṛi 

                                     Ulamma mṛeḥba yes-went acḥal n yitran deg yigenni 

                                     Imir ad kent-zeybeɣ ccac ad kent-qqnaɣ lwiz ataṛki 

             Ma ur d-tennimt ma day telli rriɣ-as igedrez i wansi 

 

 A2                             Ula d nekkni n udrar n lɛezz tezdeɣ tsedda d yimduren-is 

Imi i d-ceṛḍemt lwezɣi i d-tekkes tḥuret deg ssdaq-is 

Imir ad kent-xelleɣ ifzimen ad kent-tekkes lḥijab ɣef tegnaw 

                                   Ad tfuǧǧemt ɣef yitran- 

 B2                              Ay nniɣ mreḥba yis-went ḥadremt ad yi-tqedfemt taxlalt 

                                    Nekk am tegmert n Ferɛun tinna wer d-teḥbis tɛejjalt 

            Ḥedreɣ imi t-jjeɣren lebḥur nekk ssusefen-iyi-d am teclalt 

   Xas Musaur ur as- zmireɣ ara kemm ɛellqeɣ-kem id as taxelxalt 

 

A3                      Ma ad tḥezneḍ a tazdayt n ttmer rcucin iguza d ifniqen 

                          Sliɣ-m I ṛṛkuz-im a yir sseka deg yimim izan iberkanen 

                          Ad xzuɣ lebḥuṛ yeččan Ferɛun i kemm acimi ikem-id-ssusfen 

                          Daymi id-meqqin kan deg ssḥari ttif-iyi ijdi d yidɣaɣen 

B3                    Ahya tagi I d-yettṣellin terriḍ ttmeṛ agi d awal kan 

                         Rǧu ar d ak-kem-ɛellqeɣ a tabeṛqact deg sqemqam 

                         Imi akka teččiḍ deg uksum-im yewweḍ-am isegli ɣer yiɣsan 

                         Nekk tamuli ar m-mmleɣ xas ḥul akebri d qeḍṛan 

 

A4              Mbeɛɛɛid ay d-nwala lḥara tbed ɣef yiciqer 

Kunwi s yiḍulan-nneɣ a taɛeqqayt n lǧuher 

Ma ad aɣ tellim tawwurt d lɛib fella-wen ma neɛzer 

Aṭas ay d-yeswa yimi ma ur teɛyimt ar d-nheṛṛer 

B4             Wexxṛemt a sut uglim yelyen nek sya-agi ɣer tfejrit 

Ma ad as-rnuɣ ɛad taqeswit nekk am umrar n taḍuḍt 

Lewwaɣ leɛmer ixeṭṭef-it kkateɣ ɣer wudem am tzerzayt 

Win ɣef id-tejba tcemmet-it 

 

A5              Nniɣ-am a tagi i d-yettṣellin tacmat-im ar d-as-sebbeɣ 

Nekk-ini am teẓgi yeṛɣan win iyi-d isuman ar d-as-sellfeɣ  

Neɣ akal azewwaɣ meqqeṛ ssewḥaleɣ tagersa deg udɣaɣ 

Axir-am bru i tilla neɣ iziɣṛ-im ad t-kkseɣ 

Amer ad kem-id-teǧǧ tyaziḍt-iw ɛuhdeɣ ard tt-xenqeɣ 

B5               Tura mi d-tessugteḍ qeḍran ulayɣer iyyaɣ-d tegri tamemt 

Ma tebɣiḍ ar d nemyuzzam am uɣaleɣ am tḥejremt 

Mi i tt-teččiḍ ar d tebnuḍ a tiɛerquqin n tezremt 

Wa ur nenjim ur d-isewweq ur nerri tabarda d tilemt 

Ur cennuɣ lal n tmeɣra nekk d tagi imehhqen am telɣemt 

Awal ilmend n wayeḍ aɛrur-im ara tegzer tizemt 

 

A6          Aɛni nek nniɣ lal n tmeɣra nniɣ kan tileft di taḍunt 

La treggi tessextutus teqqen ar yimi-s taqjunt 

Axi sfiggew-d kan tawwurt ad twaliḍ dɣa lqed n tḥerbunt 

Nekk imi-w iberru-d i lwiz ur nuklal ad t-ɛebbi tserdunt 

Ihi awal i lmend n wayeḍ nekk nniɣ ḥader ad tenḥumt 

B 6         Ma yeqqwel ufus deg tfettust xas ḥzen a yiṭij ur cerreq 

Ay lliɣ d lalla-s n tɛabbajin aɣrum-iw werǧin iyi-d-iceqqeq 

Zzin ladɣa tezriḍ d tislit n unẓar mi d-terreqreq 

Ziɣ wa ur nesɛi ttmen i texriṭ ar yeṭṭalab timnufaq 

 

 

A 7           Ula d nekk mecqaṛen fell-i ssyad-i ad d zzin uɣeddu aṛeqqaq 

Bḥal taqayemt tegma ɣef i d-yuli lbaz yenneqneq 

Aql-iyi-n am segm n lxux ur yi-d-ṭlaqab s teṛqeq 



Ammud                                                                       Buɛlam Rabiya 

 

68 

 

Yemma ur telli gar tlexxaxin d adṛiz-iw ma ad yeɛreq 

B 7             Nniɣ-am a tagi d-yeshurruyen wehmeɣ mi fkan deg m taɛmamt 

Aɛni d tamɣart-im i d taderɣalt neɣ ass-nni ay m-gan takemamt 

Imi ur twala i deg-m yersen ad yelfu telliḍ d taɛezzamt 

Ass-agi dag-i ay d-tweḥleḍ ntiɣ ar kem-rreɣ d taggugamt 

 

A8              Ur cennuɣ llal n tmeɣra nekk d tagi d idemɛen tiwwura 

Iles-is d izubaq n tmes a llafɛa deg hemhuma 

Nekk ad as-uɣaleɣ d ametɛus ad as-ɛeddiɣ deg lɣweṛfa 

Ad as-uɣaleɣ d adrar n tmes yettfeggiḍen d unfiḍ d uweffa 

Ahat ad teǧaneb ad  nessuref  neɣ ad as-d-uɣaleɣ d ssimra 

B8              Nniɣ-am a tagi d-yettṣellin a ṣṣifa war tessuden yemma-s 

Ula d amḍiq deg id-teɣliḍ d tafat ur d tefuǧǧu fell-as 

Ma d udem-is d yir falsu ansi yekka iḍefṛ-it layas 

Win d isebbḥen fell-am iqqel amer ad texseṛ tteɛzima 

Ad yeṛṛez i teṛbut d teswar neɣ ad as-negḥent tuɣmas 

 

A 9              Lalla-m d ttejra n lḥenni d lferḥ kan iwumi thedder 

Ladɣa awal-iw d lmeɛna d aẓidan deg  yimi am ttmer 

A tazwawaṭ deg ḥeggam i ssusfen medden am lɛar 

A tikkwec berra ger taɣaṭ a taqjunt mi d-texxenfer 

A tifiɣeṛt deg tmedwa lǧiran-im d imqerqar 

B9               Ur cennuɣ lal n tmeɣra tinna d yelli-s n ugellid 

Ara cnnuɣ d tagi am ṣṣnan m yidmaren n uyeddid  

Tesrimiḥ am uɣyul bu tfidi mi ara yettegririb deg ubrid 

Lqedd usmenǧaṛ uqwij ulin wambuxen d ṣṣdid 

Mara terwiḍ iyi-iɣed ay ccwi tazuliɣt teṭṭaɛṭiɛ mbeɛɛid 

 

A 10            Iyya  ad am-iniɣ a rray amcum  ziɣ aṭṭan iṣad-am waɛtuṛ 

Ṭuseɣ ṣṣwab ur t-teɛniḍ am yixeclawen iyi-lehdur 

ma yekker-as umulab i tlafsa ad aɣ-tawi nekk yid-m ar truḥ 

Iya awi xemsa ar yimi-m neɣ tufḍiḥt-im ad talsen leḍyur 

B10              Ihi mmel-iyi kan mmel-iyi d acu i kem-yiǧǧan ar tura 

Ma d tislit  uɣur i d-tusamt qqlent fell-as sebɛa tewwura 

Fell-as amɛassi d waɣzen iger tisura gar lɣiba 

Ur neḥṣi amek ara tɛeddimt ur neẓṛi Nnbi iɣef yettẓalla 

Ur neẓri ma d arehbani d ineslem neɣ d ameɣḍus deg leknisa 

 

A12             U yis-went yesterḥeb lxir a lwiz i d-yeḍbeɛ ufniq 

Newwi-d yiwen d aɛewwam yebḍa lemwaji d icelliq 

D fell-as tiɣemdin n ddkir sliɣ i umesmar yettdeqdiq 

                    Newwi-d yiwen deg tbaḍnit  netta d at Ṛebbi ukkud yettsewwiq 

                       I Teslit-agi wi-tt-id yerban 

 

B12            Imawlan-agi d tteḥqiq mreḥba yis-went 

A sut tewjiyt d teryis tislit uɣur id-tusamt 

Atan tunag s At weɣlis ur nuki mi i tt-id-xeḍben 

Yimnayen yeddan s lqis ihi tura ur tt-tettawimt 

Ar d-tarew tserdunt mmi-s 

 

A13            U yis-went yesteṛ ḥeb lxir a sut ssdaq bḥal agris 

Nuzen tarbaɛt n ccbabat d at uṭaɣan ɣef yidis 

Rrehba-nsen d lebraq axeṭṭaf  yesseṛxa deg wafriwen-is 

B13             Mreḥba yis-went maɛna iban d ddheb 

Arat-d aɛidiw tarikt-is d ddheb 

Tuɣalem-d ad-t-tawim tucbiḥt n sslaleb 

 

 

A14            Wissen ma ad iyi-tinimt i tidet i yexlaq lekdeb 

Nekkni nedda-d naɛya I tafrara almi d lmeɣreb 

nufa-d tameɣwant  iyilleɣ n ddheb 

B14             Mreḥba yis-went lamaɛna ur iban wara 

Arat d agmar tarikt-is d lfeṭṭa 

Tuɣalem-d ad tawim tucbiḥt n ṣṣifa 

Wissen ma ad iyi-tinimt i tidet i d-yebɛat wakka 

Nuwwi-d asegres n lmejbud yenfel d lfeṭṭa tuna 

Nunag-d ɣef lbaz nufa-as-d taninna 

A                    A lalla tislit tasedda nnig At waɣlis 

Aksum d amellal ticraḍ deg udem am sris 

Baba-m i kem yesɛan yekkes aqelmun gar lehl-is 

 

B                  A lalla tislit tasedda nnig At yaɛla 

Aksum d amellal ticraḍ deg udem am tira 

Baba-m i kem yesɛan yekkes aqelmun gar lumma 

 

C                  A bab n tmeɣra qqel lmendad nekkni nxaq    

Tefkiḍ-aɣ yelli-k d titbirt ṛebban leḍwaq 

Ad tt-awiɣ i gma laɛyun n lbaz aṛemmaq 

D                  A bab n tmeɣra 

Qqel lmendad nekkni ad nruḥ 

Tefkiḍ-aɣ yelli-k d timilla ṛebban leṣduḥ 

Ad t-awiɣ i gma leɛyun n lbaz amecṭuḥ 

 

 

 

 

 

 

 

 

 


